
1. HYRJE 

 

Gjatë sesionit shtator-dhjetor 2018 Instituti i Studimeve Politike kreu monitorimin e aktivitetit të 

Kuvendit të Shqipërisë, me fokus kryesor aktivitetin e deputetëve gjatë seancave, komisioneve 

parlamentare, nismave ligjore dhe raporteve me Rregulloren dhe Kodin e Etikës. Monitorimi është pjesë 

e projektit 2017-2020 të ISP për monitorimin e Kuvendit, mundësuar përmes mbështetjes së dhënë nga 

Ambasada e Mbretërisë së Vendeve të Ulta (Holandës). Raporti aktual është shkruar në janar 2019 dhe 

përmbledh të dhënat e katër muajve të fundit të vitit 2018. Monitorimi do të vijojë edhe gjatë sesioneve 

të tjera deri në shtator 2020.  

Paralelisht me monitorimin dhe hartimin e raporteve periodike ISP është investuar edhe në krijimin e 

platformës online të monitorimit, www.deputetim.al, në të cilën pasqyrohen gjetjet më të rëndësishme, 

qëndrime, deklarata, raporte, fjalimet e deputetëve, etj. Platforma është edhe në formën e aplikacionit 

për çdo pajisje android.  

Një prej risive dhe përgjegjësive kryesore të ekipit monitorues të ISP në këtë projekt është hartimi dhe 

plotësimi periodik i tabelës së klasifikimit të deputetëve sipas nivelit të tyre të efikasitetit në aktivitetin 

parlamentar. Kjo përpjekje deri tani ka rezultuar pozitive dhe është mirëpritur nga deputetët dhe 

publiku, por vazhdimisht ndeshet me situata specifike, siç është bojkotimi periodik parlamentar i ndonjë 

partie politike, ndryshimet e ministrave që janë edhe deputetë, largimi i ndonjë deputeti dhe 

zëvendësimi me të rinj, etj. Megjithatë ISP do të vijojë edhe më tej të bëjë publike klasifikimin e 

deputetëve sipas shkallës së efektivitetit të tyre. 

Raporti monitorues shtator – dhjetor 2018 ka marrë në konsideratë të gjithë këto faktorë, për të 

analizuar në mënyrë sa më profesionale dhe të paanshme të gjitha të dhënat e grupeve të monitorimit, 

si dhe për të vlerësuar punën e deputetëve, risitë dhe problematikat, ashtu edhe për të ofruar 

rekomandime të mundshme. Raporti aktual vjen si raport vijues me monitorimet e mëparshme të 

Kuvendit nga ISP, dhe është fokusuar vetëm në zhvillime të periudhës shtator-dhjetor 2018.  

ISP është angazhuar edhe në forma të tjera të bashkëpunimit dhe nxitjes së rritjes së efektivitetit 

të Kuvendit, siç janë organizimi me ekspertë ndërkombëtare të tryezave trajnuese për deputetët. 

Gjatë vitit 2019 do të vijojë edhe monitorimin dhe asistimin e praktikave më të mira parlamentare 

lidhur me respektimin e kodeve të sjelljes dhe të parandalimit të konfliktit të interesit në të gjitha 

aspektet e punës dhe përfaqësimit parlamentar.  

 

 

 

 

 

 

 

 

 

http://www.deputetim.al/

2. GJETJET KRYESORE 

 

 Sesioni parlamentar shtator - dhjetor 2018 u kushtëzua nga raportet e tensionuara politike, - 

marrëdhëniet e kushtëzuara të opozitës me Kuvendin dhe nga përpjekjet e mazhorancës për 

të ruajtur frymën e reformave dhe reformuar qeverisjen e saj. Dy agjendat paralele ndikuan 

në cilësinë e aktivitetit dhe të bilancit të Kuvendit dhe për pasojë, në dobësimin e rolit të tij si 

institucion përfaqësues, ligjvënës dhe kontrollues ndaj ekzekutivit. 

 

 Progresi në drejtim të reformës në drejtësi (ngritja e Këshillit Koordinues, miratimi i disa 

ligjeve, ngritja e KED) mbeti i paplotë për shkak të mos reflektimit ende nga Kuvendi të 

vendimeve të Gjykatës Kushtetuese mbi legjislacionin e reformës, si dhe nga mungesa e 

konsensusit politik për një sërë aktesh të tjera me rëndësi.  

 

 Gjatë sesionit të vjeshtës 2018 u miratuan vetëm 3 ligje të reja, në krahasim me 27 ligje në të 

njëjtën periudhë më 2016 dhe 7 ligje më 2017. Fokusi kryesor ishin ndërhyrje përmirësuese në 

ligjet ekzistuese ose nisma për ndryshime ligjore në funksion të agjendës politike të ditës.  

 

 Ky sesion pati 11 nisma ligjvënëse nga deputetët, shifër më e lartë sesa sesionet e mëparshme 

parlamentare, por burimi kryesor i nismave vijon të jetë qeveria. Në katër muaj nuk pati asnjë 

mocion për debat, nuk pati nisma për komisione hetimore nga opozita, u shënua një 

interpelancë dhe rritje e ndjeshme të kërkesave të deputetëve për informacion nga organet 

ekzekutive dhe institucionet e tjera 

 

 Gjatë muajve të fundit Kuvendi shënoi progres në drejtim të rritjes së transparencës, 

shpenzimet dhe përfitimet financiare u bënë publike për herë të parë në historinë e tij, 

Kuvendi iu përgjigj me korrektesë të gjitha kërkesave për informacion, monitoruesit patën 

akses të plotë pjesëmarrjeje, shoqëria civile u ftua të japë opsionet e veta për çështje të 

ndryshme, pati pjesëmarrje aktive të deputetëve në trajnime me grupet civile, Kuvendi mori 

në konsideratë sugjerimet e raporteve monitoruese për përmirësime në aspekte të ndryshme. 

 

 Kuvendi pati bilanc pozitiv në koordinimin dhe raportimin me institucionet kushtetuese dhe të 

pavarura, por shfaqi vonesa dhe standarde kritike në praktikat e plotësimit të vendeve 

vakante, në transparencën ndaj praktikave konkurruese, në përmbushjen në kohë të 

vendimmarrjeve dhe në publikimin e të dhënave online mbi këto praktika. 

 

 Shumica e debateve parlamentare u dominuan nga ligjërimi i personalizuar politik dhe 

fokusimi tek agjenda ditore politike, jo tek ligjet dhe aktet e tjera në agjendën e Kuvendit. 

Burimi kryesor i ligjërimit konfliktual politik vijuan të jenë drejtuesit më të lartë të partive. 

Kodi i Sjelljes i miratuar më 2018 nuk arriti të ndryshojë standardet e sjelljes në Kuvend. 

 

 Në klasifikimin e deputetëve sipas nivelit të efikasitetit në aktivitetin parlamentar rezultoi se 

deputetët Erion Braçe dhe Vasilika Hysi (PS), Jorida Tabaku dhe Oerd Bylykbashki (PD), si dhe 

Kejti Mehmetaj e Luan Rama (LSI ishin deputetët më aktivë në tri grupet më të mëdha 

parlamentare. Bojkoti i pjesshëm i opozitës dëmtoi procesin e vlerësimit të deputetëve, por 

edhe dobësoi fuqinë e deputetëve për të ushtruar të gjitha përgjegjësitë parlamentare. 

 Në tërësi gratë deputete ishin 10% më shumë efektive sesa deputetët meshkuj, gratë ishin 

dominuese edhe në angazhimin në seancat plenare. Deputetët politikanë të karrierës patën 

angazhim dhe efektivitet më të lartë sesa prurjet e reja, dhe se niveli i angazhimit të 

deputetëve që vijnë nga biznesi ishte në kuotat më të ulta. 

 

 Deputetët më aktivë ishin ata të qarkut Fier dhe Elbasan, deputetët më pak efikas ishin ata të 

qarqeve Shkodër e Lezhë. Në votimet e akteve shumica absolute e mazhorancës shënoi 100% 

vota pro, ministrat më të akuzuar nga opozita patën minutazhin më të lartë të fjalimeve, dhe 

se tre deputetë u penalizuan për shkelje të Rregullores së Kuvendit. 

 

 Pa praninë e opozitës sfida kryesore e komisioneve parlamentare u bë arritja e kuorumit për 

legjitimitetin e mbledhjeve duke lënë në hije produktin cilësor të tyre. Në disa raste 

monitoruesit konstatuan parregullsi dhe fiktivitet në zhvillimin e mbledhjeve, formalizim të 

vendimeve, dhe se shumica absolute e nën/komisioneve shënuan bilanc negativ me 

mungesën totale të aktivitetit të tyre. 

 

 ISP realizoi një anketim me deputetët, i pari anketim i realizuar deri më tani, ku rezultoi se 

75% e tyre kanë vlerësim pozitiv për raportet monitoruese të ISP, mbi 80% vlerësojnë se e 

kanë justifikuar votën e elektoratit me punën e tyre dhe ndaj janë kritik me perceptimet 

negative qytetare ndaj tyre, 79% kërkojnë trajnime vjetore nga Kuvendi lidhur me funksionet 

e deputetit, 91% sugjerojnë ndryshimin e sistemit të pagesës për deputetët, 55% kërkojnë që 

çdo vendimmarrje në grupet parlamentare të bëhet me votim konkurrues, 15% konfirmojnë 

se kanë votuar ligje në konflikt personal interesi, 12% pranojnë se kanë votuar ligje pa i 

kuptuar ato, 64% ndjehen të pafuqishëm për të sjellë ndryshime pozitive në vend, 76% 

kërkojnë më shumë kompetenca dhe rol për komisionet parlamentare, 61% sugjerojnë më 

shumë mocione besimi/mosbesimi në Kuvend, 85% sugjerojnë më shumë seanca pyetjesh dhe 

interpelanca në Kuvend, si dhe 91% kërkojnë staf teknik mbështetës për deputetët. 

 

 Gjetjet e anketimit në tërësinë e tyre janë një bazë shumë e mirë referimi për reformimin e 

akteve të brendshme të funksionimit të parlamentit, për ri-dimensionim të rolit të deputetit, 

për të analizuar raportet midis deputetëve dhe të zgjedhurve si dhe midis deputetëve e 

partive politike, si dhe deputetëve dhe institucioneve të tjera 

 
 
2.1. REKOMANDIMET KRYESORE 

 

 Kuvendi mund dhe duhet të fokusohet në reformimin e Rregullores dhe të Ligjit mbi Statusin e 

Deputetit, si dhe në aktet e tjera rregullatore të tij, në mënyrë që të mundësojë 

përputhshmëri midis akteve, përgjegjësive dhe standardeve të larta parlamentare.  

 

 Kuvendi mund dhe duhet të krijojë një sistem transparent deklarimi, verifikimi dhe publikimi 

të praktikave të konfliktit të interesit, të deklarimit të dhuratave dhe elementët e tjerë të 

Kodit të Sjelljes, në mënyrë që të rrisë standardet e integritetit dhe besueshmërisë. 

 

 Kuvendi mund dhe duhet të rrisë standardet dhe ndërhyrjet e bazuara në Rregullore dhe 

Kodin e Sjelljes, për hetimin e rasteve të akuzave ndaj deputetëve (përfitime financiare, 

plagjiatura, falsifikime, etj), si dhe për një marrëdhënie të re besimi me publikun e qytetarët. 

 Kuvendi mund dhe duhet të krijojë një sistem më efikas monitorimi të brendshëm të 

aktivitetit parlamentar, për të evituar praktikat abuzive në funksionimin e komisioneve, 

praktikat formale të vlerësimit të projekt-akteve, dhe për të rritur transparencën publike ndaj 

risive të akteve, ndaj ndryshimeve, ndaj impaktit dhe ndaj raportit të secilit deputet me to. 

 

 Kuvendi mund dhe duhet të ketë kalendar publik dhe standarde të njëjta për praktikat e 

emërimit dhe zgjedhjeve në organet e ndryshme me burim Kuvendin, për evitimin e vonesave 

në zgjedhje/emërim dhe për zgjerimin e bazës së kandidatëve për vendet vakante. 

 

 Kuvendi mund dhe duhet të përmbushë më mirë përgjegjësitë kushtetuese për kontrollin e 

pushtetit ekzekutiv, duke krijuar një sistem monitorimi më efektiv të zbatueshmërisë së 

ligjeve, të daljes së akteve nënligjore, të zbatimit të rezolutave, të respektimit në kohë e cilësi 

të përgjigjeve ndaj pyetjeve të deputetëve, të nxitjes së interpelancave dhe seancave të 

pyetjeve si dhe të kujdesit për të mos u shndërruar në institucion shtojcë të qeverisë. 

 

 Kuvendi mund e duhet të ketë buxhet të dedikuar për komisionet parlamentare për analizë 

profesionale, monitorim dhe botime mbi reformat dhe ligjet më të rëndësishme, për 

standardet e larta parlamentare dhe funksionet e deputetit, për raporte vjetore krahasuese 

dhe raporte problematikash e tematikash me rëndësi për Kuvendin dhe mirëqeverisjen. 

 

 Grupet parlamentare mund e duhen të bëhen struktura më demokratike në vendimmarrje 

dhe funksionim, të kenë më shumë staf mbështetës, të ofrojnë trajnime dhe kualifikime për 

deputetët, të reflektojnë mbi kritikat dhe të përmirësojnë aktivitetin e tyre, si dhe të krijojnë 

një sistem efektiv dhe publik vlerësimi për deputetët brenda grupit. 

 

 Kuvendi mund e duhet të bëjë ndryshime cilësore në faqen online dhe në adresimet e tjera 

online, në mënyrë që media e qytetarët e interesuar të kenë në çdo kohë informacionet e 

duhura mbi agjendën, aktivitetet, procesverbalet e plota, mbi emërtesat, nismat, projektet, 

raportet monitoruese, dhe të dhënat e detajuara mbi strukturat e reja të ngritura në kuadër të 

reformës në drejtësi 

 

 Kuvendi mund e duhet të ketë një program të trajnimit të vazhdueshëm të deputetëve dhe të 

stafeve mbështetëse. 

3. SESION I DOMINUAR NGA BOJKOTI (OPOZITA) DHE MONOLOGU (POZITA) 

Sesioni parlamentar shtator – dhjetor 2018 nuk solli ndryshime në sistemin politik e qeverisës dhe në as 

në punën apo bilancin e institucioneve të tjera vendimmarrëse, përfshirë institucionet që burojnë nga 

Kuvendi. Risia e vetme ishte organizimi i zgjedhjes së KED, por tashmë me detyrë e funksion të plotë, si 

dhe përmbushja e përgjegjësisë së tij për zgjedhjen e Këshillit Koordinues për Reformën në Drejtësi.  

Gjatë këtij sesioni parlamentar institucioni i Kuvendit të Shqipërisë u përball me situatë të vështirë, për 

shkak të nivelit të lartë të konfliktualitetit politik dhe mospjesëmarrjes në punimet e rregullta në seanca 

dhe komisione të deputetëve të opozitës. Më 6 shtator opozita bëri të njohur nismën e saj për vettingun 

në politikë, dhe renditi bashkë me të edhe çështje të tjera që kanë të bëjnë me zgjedhjet, problemet e 

qeverisjes, monopolet në ekonomi, etj. Kjo nismë u propozua si ndryshim kushtetues dhe kaloi filtrat 

parlamentarë, - adresim në Komisionin e Venecias, konsultime javore me grupe interesi në Kuvend, etj. 

Opozita u rikthye në seancat e fundit të muajit dhjetor, në kohën kur nisma u shqyrtua në Kuvend në 

kuadër të komenteve të bëra nga Komisioni i Venecias. 

Gjatë kësaj periudhe Parlamenti vijoi të respektojë axhendën dhe rregullat e tij të brendshme të 

funksionimit, por impakti publik i tij është i kushtëzuar në çdo kohë nga aktualiteti politik dhe sjellja e 

forcave politike përbërëse. Ashtu si edhe në përvojat e mëparshme shqiptare, pa praninë e opozitës 

Kuvendi humbi ndjeshëm nga efikasiteti dhe besueshmëria e vet në ushtrimin e funksionit kontrollues 

dhe ligjvënës.  

Një pjesë e seancave plenare dhe shumica e mbledhjeve të komisioneve parlamentare u kthyen në 

mbledhje rutinë, me diskutime të një pale shpesh edhe kundër palës që nuk ishte e pranishme, dhe në 

pamundësi reale për të pasur rol të thelluar në ushtrimin e të gjithë fuqisë dhe kompetencave të veta 

kushtetuese.  

 

3.1. 2018: KUVENDI REALIZOI VETËM 3 NGA 7 PRIORITETET VJETORE 

Në hapjen e seancës së parë të vitit 2018 kryetari i Kuvendit shpalli prioritetet e këtij viti, gjatë të cilit do 

të duhej të miratoheshin, midis të tjerash:  zgjedhja e 5 anëtarëve të KLGJ dhe 5 të KLP, miratimi i 

Kryeinspektorit të Lartë të Drejtësisë, miratimi i reformës zgjedhore, ndryshimet ligjore për të zbatuar 5 

vendimet e Gjykatës Kushtetuese, ndryshimin e Rregullores së Kuvendit për të reflektuar ndryshimet 

kushtetuese që u bënë më 2016 si dhe miratimin e Kodit të Sjelljes. 

Në mbyllje të vitit parlamentar 2018 dhe nisjes së sesionit 2019, rezulton se në total vetëm 3 nga 7 

prioritetet e përcaktuara një vit më parë janë miratuar. Konkretisht, janë ngritur KLP e KLGJ si dhe është 

miratuar Kodi i Etikës. Dy të parat u miratuan në limitet e fundit kohor, në dhjetor 2018, kursi Kodi i 

Sjelljes në sesionin e pranverës, por ende pa impakt në jetën parlamentare. Ndërkohë katër objektivat e 

tjera kanë mbetur ende pa përgjigje nga Kuvendi. Konkretisht, nuk ka nisur ende procesi real për 

Inspektorin e Lartë, vendimet e Gjykatës Kushtetuese nuk janë reflektuar ende në legjislacion, nuk ka 

ende një vendim të Kuvendit për reformën zgjedhore dhe nuk janë bërë ndryshimet zyrtare në 

Rregulloren e Kuvendit. Nëse vendimmarrja për KLGJ, KLP dhe ILD ishte në varësi nga ecuria e vettingut 

në drejtësi, katër objektivat e tjera ishin dhe janë 100% përgjegjësi parlamentare.  

Mospërmbushja e këtyre detyrimeve, sidomos ato që lidhen me implementimin e vendimeve të 

Gjykatës Kushtetuese dhe ndryshimeve kushtetuese 2016 si dhe kalimi i reformës zgjedhore, kanë 

impakt direkt në ecurinë e procesit të reformës në drejtësi dhe të procesit të vlerësimit të Shqipërisë në 

raport me kriteret prioritare për anëtarësim të Bashkimit Evropian. Aktualisht KLP dhe KLGJ po punojnë 

në vakuum ligjor e kushtetues lidhur me disa përgjegjësi që u rrëzuan nga Gjykata Kushtetuese dhe se 

reforma zgjedhore nuk ka arritur ende të krijojë konsensus e legjitimitet parlamentar. 

Një numër nismash të Kuvendit në përmbushjen e këtyre përgjegjësive janë varur nga raportet midis 

faktorëve kryesorë politikë, duke provuar tezën se mbi-pushteti i partive politike dhe mbi-pushteti i 

kryetarëve të partive politike brenda tyre në Shqipëri vijon të jetë shumë më i madh sesa pushteti 

kushtetues në formatimin e sistemit tonë qeverisës. Në këtë kuadër, Kuvendi shihet më shumë si shtojcë 

e nismave dhe axhendës politike të partive përbërëse sesa si një institucion udhëheqës për reformat, 

procesin demokratik dhe mirëqeverisjen në vend.   

 

3.2. OPOZITA NË KUVEND: AS PJESËMARRJE DHE AS BOJKOT 

Gjatë periudhës shtator – dhjetor 2018 opozita nuk pati aktivitet normal parlamentar. Ajo vendosi që në 

javën e dytë të shtatorit të krijojë marrëdhënie të kushtëzuara me parlamentin, - raport që vijoi deri në 

javën e fundit të muajit dhjetor. Sipas të dhënave të grupit monitorues ka ndodhur që deputetë të 

ndryshëm të opozitës të marrin pjesë në aktivitete parlamentare. Për shembull, deputetë si Oerd 

Bylykbashi dhe Enkelejd Alibeaj morën pjesë në seancat e debatit me grupet e interesit në Kuvend mbi 

nismën e opozitës për ndryshime kushtetuese (vettingu në politikë). Po ashtu, disa deputetë të opozitës, 

përfshirë edhe emrat e mësipërm, patën angazhim parlamentar në kuadër të shkëmbimeve me 

Komisionin e Venecias.  

Disa deputetë të tjerë, pjesë të Komisionit të Përbashkët Ndër-parlamentar Shqipëri-BE morën pjesë në 

vizita zyrtare dhe në bisedimet e zhvilluara në Bruksel. Deputetja Klajda Gjosha (LSI) ishte e vetmja 

deputete e opozitës pjesëmarrëse në mbledhjen e Këshillit Kombëtar për Integrimin Evropian, mbajtur 

më 13 dhjetor 2018. Dy deputetë të LSI-së Tavo e Koka hynë në parlament në shtator për të mos 

rrezikuar kalimin e afatit 6 mujor të mos-prezencës, dhe se në javën e dytë të dhjetorit hynë në 

parlament edhe 10 deputetë të tjerë të opozitës (Luçiano Boçi, Valentina Duka, Izmira Ulqinaku, Ervin 

Salianji dhe Rudina Hajdari nga PD si dhe Floida Kërpaçi, Luan Rama, Petrit Vasili, Kejdi Mehmetaj dhe 

Agron Çela nga LSI), në kuadër të dy nismave mbi ligjin e Arsimit të Lartë dhe Buxhetin e Shtetit 2019. Në 

total, rreth 18 deputetë patën angazhime parlamentare gjatë periudhës së marrëdhënieve të 

kushtëzuara me Kuvendin, por me hyrjen e opozitës në Kuvend në seancën e datës 20 dhjetor u realizua 

edhe detyrimi ligjor i prezencës brenda periudhës 6 mujore në Kuvend. 

Gjatë kësaj prezence minimale, sidomos gjatë prezencës në seancat plenare 13 dhe 20 dhjetor, një 

numër deputetësh të opozitës mbajtën edhe fjalime parlamentare ose debatuan mbi axhendën ditore të 

Kuvendit. Të tjerë deputetë diskutuan në mbledhjet e hapura të organizuara në kuadër të nismës 

kushtetuese për vettingun në politikë. Rreth gjysma e tyre ishin të limituar në mundësinë për 

pjesëmarrje në seancë, komisione, grupe pune, në debatet plenare apo në shqyrtimet e ligjeve në 

komisione, etj, duke pamundësuar realizimin e rankimit të efikasitetit të tyre parlamentar gjatë 

periudhës shtator – dhjetor 2018. 

 

3.3. LIGJËRIMI PARLAMENTAR, DOMINOJNË LIDERIT DHE RETORIKA DENIGRUESE 

Retorika parlamentare e sesionit shtator – dhjetor 2018 vijoi të ishte e dominuar nga ligjërimi politik 

kritik ndaj palës tjetër (përballë ose në mungesë), dhe jo në ligjërimin alternativ apo konstruktiv për 

trajtimin e problematikave që zënë vend prioritar në shqetësimet qytetare. Nga monitorimi i fjalimeve 

të deputetëve në parlament rezulton se ruhet trendi i njëjtë si në ligjërimin e sesionit të parë të vitit 



 

INSTITUTI I STUDIMEVE POLITIKE | raport 

 
 

12 PARLAMENTI DHE PËRFAQËSIMI                          ANKETIM, MONITORIM, PROBLEMATIKA                 SHTATOR – DHJETOR 2018 

2018: liderët politikë partiakë në grupet parlamentare janë edhe 

burimi kryesor i retorikës së ashpër politike, shpesh i fyerjeve, 

etiketimeve denigruese dhe akuzave të personalizuara dhe të 

orientuara drejt axhendës ditore politike. edhe në të sesion, 

deputetë si Balla e Rama (PS) dhe Basha e Berisha (PD) apo 

Kryemadhi e Vasili (LSI) ishin dominues në këtë kategori në 

grupet e tyre parlamentare.   

Nga ana tjetër ka një numër deputetësh që janë fokusuar 

kryesisht në çështje konkrete të përfaqësimit, të rendit të ditës 

në Kuvend dhe të problematikave të zonave të tyre. Konkretisht, 

gjatë sesionit të fundit parlamentar mund të veçohen:  

 Deputetët T.Balla, V.Hysi, U. Manja, K. Bushka, etj, që 

kryesojnë listën e diskutimeve për çështjet e reformës në 

drejtësi vettingut, dekriminalizimin.  

 Deputetët A. Ahmetaj, A.Dhima E. Bushati, E. Brace, 

E.Kushi, M.Ekonomi B. Gjylameti, etj, që kryesojnë listën e 

debatuesve për problematikat ekonomike. 

 Deputetët T.Balla, E. Gjebrea, P. Ndreu, F. Xhafa, E. 

Spiropali, K.Bushka etj, që kryesojnë listën e diskutimeve 

që lidhen me rendin, krimin, trafikimin, korrupsionin 

problematikat e të tjera të lidhur me rendin publik. 

 Deputetët L. Nikolla, A. Ahmetaj, E. Kushi, E. Gjermeni etj, 

që kryesojnë listën e debatuesve për çështjet e arsimit. 

 Deputetët A.Dhima, A. Ahmetaj, E. Bushati, D. Gjiknuri, B. 

Cela, A.Pëllumbi , etj, që kryesojnë listën e deputetëve 

diskutues për çështjet e infrastruktures. 

 Deputetet A. Dhima, F. Nasufi, E. Kushi, O. Manastirliu, A. 

Rista, E. Spiropali, dhe A. Xhembulla që kryesojnë listën e 

debatuesve për çështjet sociale. 

 Deputetët A.Dhima, E.Bushati, N.Peleshi, I.Beqaj, M. Ekonomi, V. Sinaj etj që kryesojnë listën e 

ngritjes së problemeve të turizmit dhe të bujqësisë. 

 

 

3.4. BILANCE POZITIVE DHE KRITIKE TË KUVENDIT NË KRAHASIM ME FILLIMIN 2018 

Në krahasim me periudhat e mëparshme (ISP vijon të kryejë monitorimin e Kuvendit prej vitit 2016) në 

vitin e fundit (2018) Kuvendi ka shënuar progres të konsiderueshëm në disa elementë më rëndësi në 

rritjen e transparencës dhe të llogaridhënies publike. Më poshtë po listojmë disa prej tyre: 

 Kuvendi i Shqipërisë ka ndryshuar dukshëm sjelljen e tij institucionale ndaj organizatave të 

shoqërisë civile, përfshirë ISP, të cilat monitorojnë Kuvendin ose përfshihen direkt / indirekt në 

procesin konsultativ ligjvënës dhe në aktivitete të tjera të Kuvendit.  

 Gjatë sesionit të fundit parlamentar Kuvendi vijoi të përgjigjet me korrektesë ndaj kërkesave për 

informacion. Stafi i Kuvendit respektoi detyrimet e programit të transparencës dhe përgjigjet e 

ardhura ishin me dallime pozitive përmbajtjesore në krahasim me periudhën e mëparshme.  

 Kuvendi ftoi me korrektesë një spektër të gjerë të organizatave të shoqërisë civile për të shprehur 

opinionet e tyre në lidhje me çështje me rëndësi në axhendën parlamentare, përfshirë debatin 

Instituti i Studimeve 
Politike me mbështetjen e 
ambasadës së Mbretërisë 

së vendeve të ulta 
(Holandës) organizoi më 26 

tetor 2018 një workshop 
me temë “Përfaqësimi 

parlamentar, llogaridhënie 
dhe transparenca” me të 

ftuar të veçantë ekspertin 
holandez, Michiel van 

Hulten. Të gjitha grupet 
parlamentare iu përgjigjen 
pozitivisht ftesës së ISP për 

pjesëmarrje në këtë 
aktivitet, përfshirë opozita, 

e cila zyrtarisht nuk ishte 
pjesë e aktiviteteve dhe 

axhendës parlamentare. ISP 
vlerëson dhe falënderon 

deputetët Hysi, Mehmetaj, 
Spiropali, Frrokaj, Metaliaj, 

Bushka, Meçorapaj, 
Kërpaci, Shameti, Bode, 

Xhina, etj, të cilët iu 
përgjigjen pozitivisht dhe 

morën pjesë aktive në 
debatin e zhvilluar në 

workshop-in me partnerët 
holandezë. 

mbi përfshirjen në Kushtetutë të nismës për vettingun në politikë, rolin e Kuvendit në procesin 

integrues, nismën e parlamentit për koordinimin me institucionet e pavarura e kushtetuese, 

prezantimin e draftit të ekspertëve për reformën e re zgjedhore dhe takimet përmbyllëse të 

projekteve ndërkombëtare që lidhen me rritjen e kapacitetit dhe efikasitetit të Kuvendit. 

 Kuvendi filloi në tetor publikimin e të dhënave financiare lidhur me pagesat mujore të 

deputetëve, përfshirë përfitimet për shkak të statusit të deputetit, - një kërkesë e vazhdueshme e 

ISP dhe e refuzuar më parë nga Kuvendi. Publikimi i të dhënave financiare ndikoi në rritjen e 

transparencës së Kuvendit dhe vazhdimisht media raporton në publik për detaje të tyre, duke 

krijuar një raport të ri më transparent midis Kuvendit dhe publikut. 

 Kuvendi demonstroi vullnet për të trajtuar disa prej rekomandimeve të rëndësishme që kanë 

ofruar ISP dhe organizata të tjera të shoqërisë civile në drejtim të përmirësimit të Rregullores së 

Kuvendit dhe të akteve të tjera rregullatore të tij. 

 Kuvendi zhvilloi trajnim me deputetët në lidhje me konfliktin e interesit, si dhe një numër i madh 

deputetësh u përfshinë në delegacione dhe vizita të ndryshme shtetërore, por edhe në nisma të 

organizatave të ndryshme ndërkombëtare, disa prej të cilave në funksion të rritjes së 

transparencës dhe të aplikimit të standardeve më të larta të “open parlament”. 

 Kuvendi publikoi rregullisht online të dhëna të detajuara mbi mbledhjet dhe procesverbalet e 

seancave plenare dhe të komisioneve kryesore, si dhe të dhëna të tjera me rëndësi në raport me 

detyrimet e tij ligjore dhe programin e transparencës. 

Gjatë 2018 e në vijim Kuvendi megjithatë vijon të përballet ende me një sërë problematikash dhe 

sfidash të tjera për të arritur standardet e kërkuara ligjore të parlamentit të hapur dhe të programit 

të transparencës. ISP ka konstatuar elementë të ndryshëm kritikë, për të cilët sugjeron se në të 

ardhmen do të duhet të ketë ndërhyrje përmirësuese. Për shembull;  

 Me gjithë se janë konstatuar disa problematika kritike përmes raporteve monitoruese dhe 

medias, ende nuk ka një reagim nga Kuvendi për zgjidhjen me standard etik dhe institucional të 

tyre, siç janë: çështjet e konfliktit të interesit, të deklarimit të dhuratave, të përfitimeve të 

parregullta financiare, të hetimit mbi dokumentacionet e parregullta në deklarimet e vetë 

deputetëve, etj.   

 Kuvendi ka ende nevoja të mëdha për të zhvilluar trajnime dhe takime informuese me deputetët, 

kryesisht bazuar në përvojat pozitive të vendeve të tjera, por edhe në përvojat pozitive në 

Shqipëri. 

 Kuvendi nuk ka arritur ende të publikojë të dhëna të standardizuara mbi CV e deputetëve dhe të 

dhënat e sakta të tyre, si dhe të krijojë një raport me transparent të deputetëve me qytetarët 

dhe publikun e interesuar. 

 Faqja zyrtare e Kuvendit, duke qenë në ri-konfigurim, ende nuk ka krijuar një standard të lartë 

informimi të rregullt dhe profesional. Një pjesë e kategorive nuk kanë asnjë informacion, si dhe 

mungojnë shumë prej të dhënave dhe procesverbaleve që lidhen me mbledhje të komisioneve të 

posaçme parlamentare (për shembull, mbi 20% e mbledhjeve të komisionit të reformës 

zgjedhore). Gjithashtu mungojnë të dhënat e detajuara me CV dhe akte të tjera të Komisionit për 

Koordinimin, Monitorimin dhe Ndjekjen e Zbatimit të ligjit 115/2016 për organet e qeverisjes në 

sistemin e drejtësisë; mungojnë të dhëna të sakta mbi mbledhjet e komisioneve parlamentare; 

mungojnë të dhëna mbi kandidatët për poste të ndryshme në varësi ose përgjegjësi të Kuvendit; 

mungojnë të dhënat për institucionet e reja të drejtësisë, të dhënat për detyrimet e Kuvendit në 

raport me legjislacionin në fushën e reformës në drejtësi; mungojnë të dhëna konkrete 

vlerësuese për aktivitetin e nën/komisioneve; mungojnë informacione dhe raporte cilësore mbi 

punën e parlamentit dhe monitorimin e ecurisë së ligjeve, etj.    

 Disa adresime në faqen zyrtare të Kuvendit, përfshirë adresa në facebook  e Kuvendit, adresa në 

twitter, etj, nuk janë funksionale ose janë të pa-freskuara në informacione prej mesit të vitit 

2017. 

 

3.5. 2018: REKORD POZITIV AMENDIMESH, VETËM 3 LIGJE TË REJA NË 4 MUAJ 

Të dhënat krahasuese midis tri sesioneve të fundit parlamentare të periudhës shtator-dhjetor 2016, 

2017 dhe 2018 tregojnë se në tërësi, më 2016 Kuvendi ka pasur produktin më të madh, me 98 akte, ndaj 

77 akteve më 2018. Gjatë tri periudhave vjetore numri i seancave plenare ka qenë përafërsisht i njëjtë, - 

16-17-18 seanca, numri i rezolutave ka qenë gjithashtu i njëjtë, - 2 rezoluta për çdo sesion, kurse numri i 

akteve të tjera ka ndryshime. Për shembull, numri i ligjeve të reja të miratuara më 2016 është dukshëm 

më i lartë sesa në vitet e tjera, kryesisht për shkak të paketës së ligjeve të reformës në drejtësi.  

 

Për pasojë, më 2016 kemi 27 ligje të reja, më 2017 kemi 7 ligje të reja dhe më 2018 kemi vetëm 3 ligje të 

reja. Edhe në kategorinë e ligjeve të amenduara ka dallime në vite, sidomos më 2018 kemi 3.4 herë më 

shumë ligje të amenduara sesa më 2016 ose 2017. Konkretisht, më 2016 dhe 2017 kemi 10 ligje të 

amenduara, më 2018 kemi 34 ligje të amenduara. Në numrin e akteve të tjera ku përfshihen ratifikimet, 

vendimet zgjedhjet, etj, shifrat janë relativisht të njëjta gjatë 2016-2017 dhe me rënie të lehtë më 2018. 

Konkretisht, më 2016 janë 43 akte, më 2017 janë 49 akte dhe më 2018 janë 38 akte të kaluara në 

parlament (vendime, ratifikime, zgjedhje, emërime, etj).  

Ligjet e vetme të plota të miratuara në Kuvend gjatë periudhës shtator – dhjetor 2018 janë: Ligji për 

Kadastrën, Ligji për Noterinë dhe Ligji për statusin e dëshmorit të atdheut. Ligji i parë tashmë është 

kthyer nga Presidenti dhe ende është në axhendë rishikimi parlamentar, ligji i dytë është pjesë e paketës 

së reformës në drejtësi, kurse ligji i tretë është më shumë një akt politik i të majtës për një nga shtresat 

më mbështetëse historike të saj, sesa një reformë sektoriale apo prioritare.  

Numri i ligjeve nuk është standard për një parlament, por është tregues i nivelit të politikës dhe të rolit 

të parlamentit në një demokraci në zhvillim si Shqipëria. Për shkak se burimi kryesor i procesit ligjvënës 

është Këshilli i Ministrave atëherë bilanci i Kuvendit shpreh edhe problematikat në axhendën dhe 

efektivitetin e vetë qeverisë, si dhe dobësitë periodike të mazhorancave në mandatet e dyta 

parlamentare. Gjithashtu numri minimal i nismave parlamentare, sidomos i ligjeve të reja, është një 

element kritik adresuar direkt deputetëve, sidomos deputetëve të partive opozitare, (deputetët e 

mazhorancës dublohen nga qeveria), për të shfrytëzuar hapësirën dhe mandatin parlamentar për të 

iniciuar ndryshime në përputhje me prioritetet dhe alternativën e tyre politike.  

 

3.6. LIGJET NË PRITJE, - NISMA TË HARRUARA QË PREJ VITIT 2016 

Në arkivin e Kuvendit gjenden një sërë nismash ligjore në pritje, përfshirë edhe nisma që datojnë në maj 

2016 apo 2017. Për shembull, ende figuron “në procedurë” nisma e opozitës për një amendim të 

Kushtetutës së RSH, nisma tjetër e disa deputetëve për ndryshime në Kodin Zgjedhor në RSH (2017), 

nisma e LSI për ndryshime në ligjin 125/2013 “Për koncesionet dhe partneritetin publik privat”, të 

ndryshuar, si dhe nga 2016 nisma e vetë PS në mazhorancë për krijimin e Institutit të Studimeve për 

Kujtesën e Luftës II Botërore. 

Praktika të tilla të “arkivimit” të nisma ligjore dëshmojnë dy tipare, - e para, shumica e nismave të tilla 

është motivuar nga nevoja politike afatshkurtra ditore dhe vetë palët propozuese nuk kanë demonstruar 

më vonë ndonjë pasion për nxitjen dhe jetësimin e nismës ligjore, dhe e dyta, vetë parlamenti nuk ndjek 

të njëjtat standarde shqyrtimi dhe vendimi për aktet që janë në axhendë të tij, duke i dhënë prioritet 

absolut akteve që kërkohen nga ekzekutivi ose që kanë ndjeshmëri momentale politike.  

 

3.7. PROBLEMATIKA TË NDRYSHME NË BILANCIN E KUVENDIT 2018 

Gjatë sesionit të dytë parlamentar të vitit 2018 vijuan edhe raportimet në Kuvend të institucioneve 

kushtetuese dhe atyre të krijuara me ligj të veçantë. Në axhendë ishin raportimet e KLSH, raportimi 

Prokurorit të Përgjithshëm, raportimi i Avokatit të Popullit mbi një problematikë të caktuar, dhe 

raportimet e Inspektorit të Përgjithshëm të ILDKPKI. Tri prej raportimeve u realizuan, por raportimi i 

Avokatit të Popullit për një problematikë aktuale dhe më rëndësi edhe për vetë axhendën politike dhe 

parlamentare (vlerësimi ndaj praktikave të ndjekura në zbatimin e projektit Unaza e Jashtme e Tiranës) 

nuk është trajtuar ende.  

Kuvendi zhvilloi seanca plenare ku pati vetëm një akt ligjor në axhendën e tij, siç janë seanca e datës 6 

nëntor për dekretin e Presidentit për ministrin e brendshëm, seanca e datës 11 tetor për ndryshime në 

ligjin për gjendjen civile apo debati parlamentar më 21 dhjetor mbi ndryshimet kushtetuese dhe 

problematikën e vettingut në politikë. Gjatë sesionit u mbajtën disa mbledhje të Konferencës së 

Kryetarëve (7) kryesisht në funksion të detyrimit procedural për plan veprimin e Kuvendit, u zhvilluan 4 

mbledhje të Byrosë së Kuvendit, 2 prej të cilave për penalizim të 3 deputetëve, si dhe pati disa konsulta 

e takime të Këshillit për Legjislacionin.  

Gjatë periudhës shtator – dhjetor 2018 nuk pati asnjë nismë për Komision Hetimor, komisioni Ad-Hoc 

për reformën zgjedhore dështoi të ruajë konsensusin e një viti më parë dhe se nuk pati një produkt real 

për reformën e re zgjedhore. Në tetor mazhoranca njoftoi mbajtjen e një aktiviteti ku prezantoi 

pikëpamjet e saj mbi reformën e re zgjedhore, nismë që u kontestua nga opozita. Dy palët vijuan të 

shkëmbejnë akuza të ndërsjella, ndërkohë që fakti është se procesi pozitiv dhe risia e konsultimeve dhe 

e transparencës e konstatuar në periudhën mars-korrik 2018 nga ana e këtij komisioni, mori fund me 

fillimin e këtij sesioni parlamentar.  

Problematika tjetër kritike e Kuvendit është edhe praktikat e vendimmarrjeve lidhur me emërimin dhe 

zgjedhjen e institucioneve të ndryshme në varësi të Kuvendit. Për shembull, megjithëse ligji parasheh 

qartësisht periudhën e përfundimit të mandatit të kreut të Kontrollit të Lartë të Shtetit përsëri Kuvendi 

dhe Presidenti nuk arritën të parandalojnë boshllëkun kushtetues e ligjor të krijuar midis mbarimit të 

mandatit të drejtuesit aktual dhe zgjedhjes së pasuesit të tij në detyrë. Presidenti vonoi praktikën e 

dekretimit të emrit pasues, Kuvendi mori shumë kohë në dispozicion për të dhënë gjykimin mbi 

kandidaten (duke e refuzuar atë). Si pasojë, KLSH vijon të jetë pa drejtim efektiv dhe mbetja në situatë 

të tillë për një periudhë të gjatë minimalisht 2-3 mujore pritet të krijojë pasoja në imazhin, prestigjin dhe 

autoritetin e KLSH dhe nga ana tjetër, dobësimin e pozitës së tij ndaj institucioneve të tjera.  

Edhe një pjesë tjetër e praktikave të emërimeve ose zgjedhjeve nga parlamenti, përfshirë edhe 

zgjedhjen e një anëtari të Këshillit Mbikëqyrës të Bankës së Shqipërisë, la hapësirë për ndjekjen e 

standardeve të dyfishta. Më 20 dhjetor Kuvendi ishte në proces votimi për anëtarët  e Këshillit 

Mbikëqyrës të Bankës së Shqipërisë, kur drejtuesi i Komisionit të Financës dhe Ekonomisë kërkoi që në 

zbatim të Rregullores, të evitohej votimi për një nga kandidatët në votim për sa kohë nuk ka pasur 

seancë dëgjimore në Komisionin e Ekonomisë dhe Financave dhe relacion të këtij komisioni adresuar 

seancës. Procesi u ndalua, të nesërmen u bë seanca dëgjimore dhe u vijua me votimin e kandidatit. 

Problem nuk është emri i kandidatit/kandidatëve, por praktika e ndjekur, mungesa e respektit 

procedural për seancën e datës 20 dhjetor dhe më pas shpejtësia për procedura formale dëgjimore në 

funksion të një dite më vonë. Të njëjtat kritika janë evidentuar nga monitoruesit e ISP edhe në seancat 

dëgjimore në disa komisione, ku standardet e zhvillimit të tyre nuk kanë qenë të njëjta për të gjithë 

kandidatët. Gjithashtu, edhe elementë të veçantë, siç janë CV publike të kandidatëve dhe verifikimi i të 

dhënave të tyre, ka munguar në dokumentacionin e bërë publik nga Kuvendi (përfshirë komisionet 

përgjegjëse). 

 

3.8. KOMISIONET E KUVENDIT: NË KËRKIM TË KUORUMIT DHE PRAKTIKAT KRITIKE 

Vendimi i partive të opozitës për të mos marrë pjesë në Parlament gjatë periudhës shtator-dhjetor pati 

ndikim të drejtpërdrejtë në ecurinë e aktivitetit parlamentar, cilësinë e funksionimit, vendimmarrjen dhe 

rolin e parlamentit në raport me pushtetet e tjera kushtetuese. Pa praninë e opozitës dhe me një 

mazhorancë solide që i përket një partie të vetme politike u pamundësua ndarja midis fuqisë reale të 

pushtetit ekzekutiv dhe legjislativ, dhe se Kuvendit i mungoi kritika dhe alternativa në vendimmarrje.  

Në krahasim me praktikat parlamentare të periudhave të kaluara, në këtë sesion seancat plenare patën 

aktivitet më të kufizuar në kohë dhe axhendë, komisionet parlamentare realizuan mbledhje të shumta 

dhe me vendimmarrje të shpejtë dhe se preokupimi kryesor i deputetëve ishte krijimi i kuorumit ligjor 

në mbledhjet e Komisioneve. Gjatë sesionit, sidomos në muajt tetor dhe nëntor monitoruesit e ISP 

evidentuan raste të shumta të rivalitetit midis drejtuesve të komisioneve për të tërhequr deputetë 

zëvendësues në komisionet e tyre në mënyrë që të sigurohej kuorumi i mbledhjes. Në disa raste media 

raportoi edhe për konflikte midis drejtuesve të komisioneve në përpjekje për të siguruar kuorumin në 

komisione.  

Grupi monitorues në komisione ka gjetur mospërputhje midis numrit të mbledhjeve të deklaruara nga 

komisionet dhe Kuvendi dhe numrit të mbledhjeve të verifikuara nga vetë monitoruesit. Për shembull, 

sipas Kuvendit Komisioni i Ekonomisë dhe Financës ka zhvilluar 42 mbledhje, sipas monitoruesve të ISP 

kanë qenë 27 mbledhje, Komisioni i Sigurisë me 24 mbledhje sipas Kuvendit dhe 20 mbledhje sipas 

monitoruesve të ISP; Komisioni për Shëndetësinë me 15 mbledhje sipas Kuvendit dhe me 13 mbledhje 

sipas monitoruesve të ISP; Komisioni i Veprimtarive Prodhuese me 39 mbledhje sipas Kuvendit dhe 28 

mbledhje sipas monitoruesve të ISP; Komisioni për Edukimin dhe medien me 29 mbledhje sipas Kuvendit 

dhe me 21 mbledhje sipas monitoruesve të ISP; Komisioni i Integrimit me 6 mbledhje sipas Kuvendit dhe 

vetëm 2 mbledhje sipas monitoruesve të ISP-së, etj. Zyrtarisht për diferencat në numër mbledhjesh, 

shpjegimi që jepet nga Komisionet ose deputetët e veçantë lidhet me praktikën e punës së disa 

komisioneve për të zhvilluar më shumë se një mbledhje në ditë, të kalkuluara për pasojë edhe më 

shumë se 1 mbledhje.  

Në fakt, bazuar në legjislacionin tonë çdo mbledhje e mundshme e komisioneve brenda një dite pune 

mund e duhet të konsiderohet vetëm 1 ditë pune. Rritja e numrit të mbledhjeve bëhet në funksion të 

procedurave teknike parlamentare, por edhe të synimit të një pjese të deputetëve për tu trajtuar me 

kuota më të larta të përfitimit financiar.  

Monitoruesit kanë konstatuar edhe problematika të tjera kritikë në komisione, - sidomos vonesa në 

trajtimin, miratimin dhe publikimin e procesverbaleve të komisioneve; në pjesëmarrjen fiktive të një 

numri deputetësh “shëtitës” që plotësojnë kuorurimin në mbledhje të ndryshme komisionesh, në 

shtyrje mbledhjesh për shkak të mungesës së kuorumit të deputetëve; në lajmërim të mbledhjeve të 

cilat më pas nuk bëhen; në procedura të përshpejtuara për të miratuar akte apo praktika zgjedhore që 

janë në interes të axhendës ditore të mazhorancës në Kuvend, etj.  

Për shembull, monitoruesit në komisionin e integrimit evropian kanë konstatuar shtyrje të disa 

mbledhjeve dhe lajmërime për data mbledhjesh, të cilat nuk kanë ndodhur. Dy mbledhje të zhvilluara ku 

ishin prezent edhe monitoruesit, kanë zgjatur respektivisht vetëm 8 dhe 37 minuta, kryesisht me ndonjë 

fjalim politik kundër opozitës (jo e pranishme në mbledhje) dhe kalim formal të akteve. Po ashtu 

monitoruesit kanë konstatuar se në disa komisione, përfshirë komisionin e mësipërm, ambienti i 

mbledhjes është i kufizuar për median dhe monitoruesit, dhe hapësira e papërshtatshme për të ftuar 

pjesëmarrës të ndryshëm në to. 

Në një tjetër komision, ai i Sigurisë, monitoruesit kanë konstatuar përpjekjet e drejtuesve të komisionit 

për të zgjeruar aktivitetin e tij përmes vizitave të punës në institucionet që kanë fokus sigurinë dhe 

objektin e komisionit. Kjo është një praktikë e mirë që vitin e fundit është aplikuar edhe nga disa 

komisione të tjera, përfshirë ai për median dhe edukimin.  

Por ka pasur edhe raste kur janë zhvilluar mbledhje pa paralajmërim në kalendarin e punës, siç ishte 

mbledhja e datës 4 tetor në ditën e seancës plenare. Mbledhja e kësaj date u bë formale, pa të ftuarit e 

projektligjit përkatës dhe sapo është hapur, është kryer votimi formal në tërësi dhe mbledhja është 

mbyllur. Edhe në këtë komision ka pasur parregullsi të deklarimit të deputetëve pjesëmarrës, ndërkohë 

që monitoruesit kanë konstatuar se nuk kanë qenë realisht pjesëmarrës.  

 

3.9. FIKTIVITETI I NËN/KOMISIONEVE PARLAMENTARE 

Një instrument me rëndësi në funksionimin e Kuvendit është edhe funksionimi i nën/komisioneve që 

janë krijuar brenda komisioneve të ndryshme ose në kuadër të institucionit. Referuar të dhënave nga 

grupi monitorues i Kuvendit, rezulton se gjatë periudhës shtator-dhjetor 2018 ka pasur vetëm një 

mbledhje nën/komisioni, konkretisht, nën/komisioni për mbikëqyrjen e zbatimit të ligjit për Vetting-un e 

Policisë. Nën/komisionet e tjera, përfshirë ai për Diasporën dhe Migracionin, për Barazinë gjinore dhe 

parandalimin e dhunës ndaj gruas, për të drejtat e njeriut, për administratën publike, etj, nuk kanë 

zhvilluar asnjë mbledhje të rregullt.  

Mungesa e funksionimit të nën/komisioneve lidhet me mbivendosjen e punës së deputetëve në 

komisione, të cilët në mungesë të opozitës dhe njëherësh në kërkim të kuorumit të mbledhjeve të 

rregullta parlamentare de facto u “detyruan” të shndërrohen në deputetë pjesëmarrës në mbledhje të 

shumta të komisioneve ku ata nuk kanë ndonjë fokusim specifikim.  

Nga ana tjetër disa prej nën/komisioneve duket se janë krijuar vetëm formalisht në kuadër të 

detyrimeve protokollare dhe ndërkombëtare të parlamentit, pasi p.sh, është e habitshme sesi disa 

nën/komisione si, p.sh, ai për të drejtat e njeriut nuk zhvillon mbledhje ndërkohë që raporte të 

ndryshme ndërkombëtare dhe media jonë kanë ofruar edhe gjatë kësaj periudhë një numër problematik 

të rasteve të dukshme të cenimit të lirive të së drejtave të njeriut nga pushtete ose autoritete të 

ndryshme.  

 

3.10. NË KATËR MUAJ VETËM NJË INTERPELANCË 

Gjatë sesionit të fundit parlamentar pati vetëm një interpelancë në parlament, ajo e kërkuar nga 

deputeti Erion Brace, njëherësh kryetar i komisionit për ekonomi dhe financë. Në traditat parlamentare 

interpelancat zakonisht janë kërkesa sidomos nga ana e opozitës, por në praktikat tona parlamentare 

vijojmë të kemi më shumë kërkesa për interpelancë nga mazhoranca sesa nga opozita. Interpelanca e 

kërkuar nga deputeti me Ministrin e Financave dhe të Ekonomisë Arben Ahmetaj kishte për tematikë 

“ligjshmërinë nga pikëpamja fiskale në përmbushje të detyrimeve ligjore që rrjedhin nga ligji nr. 8438, 

datë 28. 12. 1998 “Për tatimin mbi të ardhurat”, të ndryshuar”, si dhe nga ligji nr. 79\2017 “Për raportin 

e Federatës Shqiptare të Futbollit”. Pika e parë ka të bëjë me shqetësimin e elektoratit të zonës së 

deputetit dhe meriton vlerësim ngritja e çështjes në nivelet e debatit parlamentar.  

Çështja e dytë ka të bëjë me shumë me një raport kritik të hershëm midis deputetit dhe drejtuesve të 

Federatës së Futbollit. Pavarësisht se problemi i ngritur vijon të jetë shqetësues dhe deklarimet e 

ministrit e konfirmuan nivelin e lartë informal brenda botës dhe biznesit të sportit, përsëri është e 

vështirë për të ndarë dhe përcaktuar nëse qëllimi i mirë nuk është ndikuar nga konflikti i personalizuar i 

deputetit me kreun e Federatës. Në rastin e parë do të kishim të bënim me një arritje personale të 

deputetit dhe një akt që duhet vlerësuar, në variantin e dytë është e diskutueshme nëse parlamenti 

përdoret në interes publik apo në funksion të interesave të tjera jopublike.  

Element tjetër me rëndësi i kësaj interpelance ishte kritika e deputetit kërkues ndaj ministrit për vonesat 

e pajustifikueshme në dhënien e përgjigjes. Për shkak se kemi të bëjmë me një titullar të lartë të 

mazhorancës në krye të një prej komisioneve më të rëndësishme parlamentare, kritika e mësipërme lë 

të kuptosh vështirësitë e mëdha që deputetët vijojnë të kenë për të ushtruar si duhet funksionet e tyre 

për shkak të vonesave në përgjigje, përgjigjeve të paplota dhe standardit kritik që aplikon ekzekutivi ndaj 

kërkesave të pushtetit ekzekutiv dhe deputetëve si përfaqësues të tij.  

 

3.11. 2018: RRITJE E NDJESHME E KËRKESAVE PËR INFORMACION NGA DEPUTETËT 

Deputetët kanë të drejtë të adresojnë kërkesa institucioneve të ndryshme për marrje informacionesh, të 

cilat u shërbejnë në vendimmarrjen e tyre parlamentare si dhe për përfaqësimin e problematikave të 

zonave të tyre zgjedhore.  

Gjatë sesionit shtator – dhjetor 2018 ka pasur një numër rekord kërkesash, 50 kërkesa, nga të cilat 26 

janë adresuar nga një deputet i vetëm, konkretisht nga deputetja e PD-së Albana Vokshi. Megjithëse 

opozita zyrtarisht nuk mori pjesë në punimet e Kuvendit, dy deputete të saj, Vokshi dhe Tabaku vijuan 

paralelisht të ushtrojnë në maksimum rolin e tyre parlamentar përmes instrumentit të kërkesave për 

informacion adresuar institucioneve.  

Albana Vokshi ka adresuar 26 kërkesa, i ndjekur nga deputetët Erion Braçe (PS) dhe Luan Harusha (PS) 

me nga 7 kërkesa për informacion. Më pas vjen deputetja Jorida Tabaku me 6 kërkesa për informacion, 

si dhe me nga 1 kërkesë për informacion katër deputetët e tjerë Antoneta Dhima (PS), Ermonela Felaj 

(PS), Ismet Beqiraj (PS) dhe Endrit Braimllari (LSI).  

E dhënë tjetër interesante në këto kërkesa është se krahas pyetjeve që lidhen me çështje të debatit 

politik të ditës dhe funksionin e përgjithshëm parlamentar, ka deputetë që janë përqendruar vetëm në 

pyetje që lidhen me problematika të caktuara lokale të zonës zgjedhore. Për shembull, të gjitha kërkesat 

e deputetit të PS në Shkodër (Harusha) ashtu si kërkesat e deputetëve me nga 1 kërkesë për 

informacion, lidhen me problematika specifike të komunitetit lokal të zonës së tyre zgjedhore.  

 

 

 

3.12. PËRJASHTIMI I DEPUTETIT GJETANI DHE PAFUQIA E MENDIMIT NDRYSHE 

Në shtator kryeministri dhe kryetari i PS-së Edi Rama përmes një fjalimi publik lajmëroi përjashtimin nga 

grupi parlamentar i deputetit të PS Gjetan Gjetani. Zoti Gjetani përmes një statusi personal në FB kishte 

deklaruar se “policia është hallkë shtetërore shumë e paaftë. Kjo tregon, se në Kurbin, kanë sjellë oficerë 

dhe drejtues policie të paaftë të korruptuar dhe ordinerë. Si deputet i kësaj zone, kam pas ankesa të 

shumtë nga qytetarët të cilat do ti bëj publike në Parlament. Brenda muajit shtator do kërkoj 

interpelance me ministrin e Brendshëm, dhe në qoftë se  nuk do të marrë masa për pastrimin e 

Komisariatit të policisë Kurbin, unë i pari do ngrihem në proteste, duke kërkuar mbështetjen e gjithë 

qytetarëve të Kurbinit pa marrë parasysh ngjyrat politike”. Për përjashtimin nuk pati as mbledhje të 

rregullt dhe as kohë e mundësi për sqarime nga ana e deputetit. Ai deklaroi se do të vijojë të jetë 

socialist pavarësisht vendimit të kryetarit të partisë. 

 

Më shumë se fati personal i një deputeti dhe raporti i tij me kryetarin e partisë, rasti “Gjetani” nxori në 

pah pafuqinë e deputetëve për mendim ndryshe edhe kur mendimet e tyre përfaqësojnë shumicën e 

votuesve të tyre. Mendimi kritik konsiderohet mendim alternativ politik dhe i barasvlershëm me 

divorcin politik me partinë politike.  

 

Në këto rrethana deputetët e kanë gati të pamundur të jenë aktiv në mbrojtjen e interesave të 

elektoratit dhe të shprehen në publik për çështje, të cilat mund të lexohen si kundërshti politike nga 

drejtuesit politikë. Humbja e hapësirës së deputetëve për të adresuar edhe kritika në emër të 

26 

7 

7 

6 

1 

1 

1 

1 

ALBANA VOKSHI 

ERION BRAÇE 

LUAN HARUSHA 

JORIDA TABAKU 

ANTONETA DHIMA 

ERMONELA FELAJ 

ISMET BEQIRAJ 

ENDRIT BRAIMLLARI 

NUMRI I KËRKESAVE PËR INFORMACION  

legjitimitetit dhe sovranitetit qytetar që ata, sipas Kushtetutës përfaqësojnë, përbën një zhvillim negativ  

dhe kufizim të ndjeshëm për ushtrimin e funksioneve kushtetuese e politike të Kuvendit si “tempull i 

demokracisë“ dhe institucion kontrollues i pushtetit ekzekutiv. 

 

 

3.13. KODI ETIK: SHKELJE TË SHUMTA, ENDE NUK KA REFLEKTIM 

Neni 6 i Vendimit nr. 61/2018 “Për miratimin e Kodit të Sjelljes së deputetit të Kuvendit të Republikës së 

Shqipërisë” përcakton se “përdorimi në Kuvend i gjuhës së pahijshme, fyese ose kërcënuese, ofendimet 

dhe sulmet fizike personale janë rreptësisht të ndaluara. Deputetit i ndalohet të përdorë një gjuhë të 

shprehuri, e cila nxit urrejtjen në bazë të racës, gjinisë, moshës, origjinës kombëtare, përkatësisë etnike, 

besimit fetar, prejardhjes sociale, aftësisë së kufizuar, gjendjes ekonomike, arsimore, shoqërore ose 

shëndetësore, gjendjes civile, familjare ose martesore, orientimit seksual, identitetit gjinor, përgjegjësisë 

prindërore, predispozicionit gjenetik, përkatësisë në një grup të veçantë ose për çdo shkak tjetër”. Kodi i 

Sjelljes është në fuqi prej pranverës së vitit 2018, megjithatë kjo dispozitë nuk është respektuar 

pothuajse asnjëherë nga Kuvendi.  

 

Monitorimi i periudhës shtator-dhjetor 2018 tregon se një numër fjalimesh, midis të cilëve edhe fjalime 

të drejtuesve më të lartë politikë, përfshirë kryetarët e partive kryesore, kryetarët e grupeve 

parlamentare, ministra dhe kryetarë të komisioneve parlamentare, - vijuan të përdorin fjalor të ashpër, 

denigrues, fyes, akuza të personalizuara dhe demonstruan sjellje të padenja parlamentare.  

 

Në disa raste pati denigrim për shkak të moshës, paraqitjes fizike, krahinës, mënyrës së të folurit, 

problemeve me shikimin, etj, duke dhënë shembull negativ sesi ligjvënësit shqiptarë ndonëse 

angazhohen për respektimin e mbrojtjen e parimeve kushtetuese dhe të drejtave të njeriut në disa raste 

janë shkelës flagrant të tyre. Për shkak se burimi i ligjërimit denigrues dhe konfliktual e ka bazën tek 

liderët kryesorë politikë, imuniteti i tyre i pakufizuar në Kuvend, e bën gati të pamundur aplikimin e 

penalizimeve të parashikuara në Rregullore, në Kodin e Sjelljes dhe në praktikat e mira parlamentare.  

 

Ka pasur seanca dhe mbledhje komisionesh lidhur me tema me rëndësi, sic janë ndryshimet e 

propozuara kushtetuese të debatuara më 20 dhjetor, apo debatet në shtator mbi dekretet e ardhura 

nga Presidenti për kthim të dy ligjeve, ku në seancë plenare apo në komisione të veçanta, debati midis 

deputetëve ka degraduar në fjalor fyes publik ndaj njëri tjetrit. Edhe në këtë rast, nuk pati masa dhe as 

reflektim nga ana e grupeve parlamentare dhe Kuvendi. 

 

3.14. TRE DEPUTETËT E PENALIZUAR PËR 10 DITË NGA KUVENDI 

Seanca e datës 20 dhjetor u shoqërua me disa incidente edhe fizike, të cilat sollën kërkesa të secilit grup 

të rëndësishëm parlamentar për penalizim të figurave politike të palës tjetër. PD kërkoi penalizim sipas 

Rregullores për kryeministrin Rama për shkak të gjuhës së përdorur në seancë, PS kërkoi masë 

penalizuese për disa deputetë të opozitës, përfshirë kryetarin Basha, ish kryetarin Berisha dhe deputetët 

Hasa, Strazimiri dhe Noka.  

 

Në përfundim, Byroja, ashtu siç pritej, vendosi më 20 dhjetor përjashtimin 10 ditë nga pjesëmarrja në 

komisione dhe në seancë plenare për deputetin Endri Hasa (PD). Deputeti Hasa qëlloi me vezë 

kryeministrin Rama gjatë fjalimit të tij në seancën plenare të datës 20 dhjetor. Me kërkesë të grupit të 

shumicës Byroja përjashtoi për 10 ditë edhe deputetët e tjerë të opozitës Flamur Noka dhe Gent 

Strazimiri, secilin për shkak të rolit të tyre në seancën plenare. Në njoftimin e Kuvendit u tha se 

deputetëve Basha e Berisha iu tërhoq vëmendja për përdorimin e gjuhës agresive, kurse për 

kryeministrin Rama u gjykua se nuk ka kryer shkelje. 

 

 

3.15. TRAJTIMI FINANCIAR I DEPUTETËVE: I PAMJAFTUESHËM DHE ABUZIV? 

Referuar të dhënave të Kuvendit mbi trajtimin financiar të deputetëve dhe opinioneve të marra nga 

monitoruesit e ISP tek deputetët rezulton se përgjithësisht shumica absolute e deputetëve janë kritikë 

për nivelin e trajtimit dhe theksojnë pamjaftueshmërinë e tij në raport me përgjegjësitë dhe aktivitetin 

parlamentar. Kjo çështje do të duhej të kishte trajtim nga Byroja e Kuvendit dhe organet e tjera 

drejtuese, por ende nuk ka pasur ndonjë rezultat konkret. 

 

Nga ana tjetër, ISP konstatoi se edhe këtë sesion deputetë të veçantë vijuan të përfitojnë trajtime 

financiare të ndryshme, përfshirë edhe trajtimin financiar për banesë për deputetët që banojnë në zona 

të largëta nga Tirana, përfshirë deputetë nga Vlora apo Shkodra. Në tërësi kjo është e drejtë e 

deputetëve dhe është një standard ligjor, por problematika vijon të mbeten të dhënat për ndonjë prej 

deputetëve përfitues në listë ka të dhëna të tilla që krijojnë dyshime se kemi të bëjmë me abuzim ligjor 

dhe financiar. Për shembull, ka pasur raportime tek monitoruesit (edhe nga vetë deputetët) se ndonjë 

deputet ka banesë private në Tiranë dhe deklarimet e banimit me qira janë fiktive. Kjo problematikë 

është ngritur edhe në raporte të tjera monitoruese, por ende Kuvendi nuk ka reaguar institucionalisht 

për hetime dhe zgjidhje afatgjatë të saj.  

 

Po ashtu, ka dy elementë të tjerë që Kuvendi ende nuk i ka trajtuar dhe që kërkojnë trajtim institucional 

dhe zgjidhje afatgjatë. E para lidhet me deputetë që mungojnë për shkak të vendimit politik për 

bojkotim të pjesshëm nga ana e partive të tyre politike. Praktika e deritanishme ka qenë penalizuese por 

edhe konfirmuese nga ana e Gjykatës, ku 100% e rasteve të vendimmarrjes në Gjykatën Administrative u 

kanë dhënë të drejtë deputetëve në kërkesat e tyre për kompensim financiar. Në këto rrethana do të 

duhet që Kuvendi me mosveprimin e tij për krijimin e një praktike unike, të mos i detyrojë deputetët të 

ndjekin procese ligjore dhe një rrugë të gjatë administrative për një të drejtë të sanksionuar tashmë nga 

sistemi ynë i drejtësisë.  

 

Elementi i dytë lidhet me të njëjtën situatë, për deputetët që bojkotojnë dhe që njëherësh, përveç 

rrogës bazë (të konfirmuar nga gjykatat) përfitojnë edhe bonuse shtesë financiare si në ditët e prezencës 

aktive në parlament. Nëse në rastin e parë deputetët kanë të drejtë, në rastin e dytë është më së paku e 

diskutueshme e drejta e tyre dhe kufiri midis të drejtës dhe abuzimit financiar. Edhe kjo problematikë 

meriton të trajtohet nga Kuvendi për një zgjidhje përfundimtare. 

4. KLASIFIKIMI I EFIKASITETIT TË DEPUTETËVE 2018 

Klasifikimi i nivelit të efikasitetit të deputetëve, - metodologji e ndjekur edhe në tri raportet e 

mëparshme monitoruese të ISP mbi parlamentin, - bazohet në vlerësimin e nismave ligjore të 

deputetëve (10 pikë), në vlerësimin e propozimeve për ndryshime ligjore gjatë debatit në komisione ose 

në seancën plenare (10 pikë), në vlerësimin e interpelancave të iniciuara nga deputetët (10 pikë), në 

vlerësimin e angazhimit në seancat plenare (20 pikë), në vlerësimin e angazhimit në komisionet 

parlamentare (20 pikë), në vlerësimin e votimit të akteve në Kuvend (10 pikë), në vlerësimin e aktivitetit 

parlamentar për kërkesa për informacion ose seanca pyetjesh (10 pikë), si dhe në angazhimin publik e 

në zonë të deputetëve (10 pikë). Deputetët që janë penalizuar në shkelje të Rregullores së Kuvendit 

penalizohen edhe në klasifikimin e nivelit të efikasitetit, me - 10 pikë. 

Në realizimin e klasifikimit ia vlen të theksohet se të dhënat e grupeve të monitorimit mbi aktivitetin e 

komisioneve parlamentare, por edhe të dhënat mbi debatet në seancat plenare tregojnë forcimin e 

fenomenit të promovimit procedural të një grupi deputetësh nga ana e drejtuesve të grupit, - duke 

krijuar idenë e rritjes së efikasitetit parlamentar të tyre. Për shembull, të dhënat mbi deputetët që flasin 

në emër të grupeve parlamentare në seancat plenare ose në komisione, ashtu edhe të dhënat që disa 

deputetë ftohen formalisht të jenë nënshkrues të nismave ligjore, të cilat de facto vijnë nga institucione 

të tjera, siç është shumica e paketës së ligjeve të reformës në drejtësi, - tregojnë se secila kryesi e 

grupeve parlamentare ka preferencat dhe prioritetet e veta në promovimin e deputetëve.  

 
 

4.1. DEPUTETËT MË EFIKASË:  
            NGA POZITA BRAÇE E HYSI, NGA OPOZITA TABAKU E MEHMETAJ 

Klasifikimi i deputetëve gjatë vitit 2017- 2018 ka ruajtur gati të njëjtin trend, por sesioni parlamentar i 

periudhës shtator-dhjetor 2018 bën përjashtim, kryesisht për shkak të vendimit politik të opozitës për të 

mbajtur marrëdhënie të kushtëzuara dhe bojkot të pjesshëm të komisioneve parlamentare dhe të 

punimeve në seancat plenare. Megjithatë, edhe brenda radhëve të opozitës ka deputetë, të cilët, 

ndërkohë që partia politike ishte në bojkot, kanë përdorur mekanizmat e ndryshëm parlamentar, 

sidomos të drejtën për kërkesa për informacion adresuar institucioneve, për të ushtruar përgjegjësitë e 

tyre parlamentare.  

Tabela e klasifikimit dëshmon se deputetët që kanë edhe përvojë parlamentare, por edhe funksione 

drejtuese në komisione dhe në grupet parlamentare kanë edhe tregues më të lartë efikasiteti. 

Konkretisht, deputeti Erion Braçe vijon të jetë deputeti me treguesit më të lartë të efikasitetit në 

parlament, me 85,2 pikë nga totali prej 100 pikësh.  

Me diferencë të dukshme me deputetin Braçe ndodhen deputetët e tjerë të PS-së, Vasilika Hysi, Eduard 

Shalsi dhe Taulant Balla, të cilët hyjnë në katër deputetët më efektivë në parlament gjatë sesionit të 

fundit parlamentar. Vlerësim të lartë kanë edhe drejtuesit e tjerë të komisioneve, disa prej deputetëve 

më aktivë në komisionin e ligjeve si dhe deputetët me pozita politike ose përvojë në PS, si: Felaj, Bushka, 

Manja, Spiropali, Bushati, Dhima dhe Ndreu, të cilët bëjnë pjesë në listën e 10 deputetëve me mbi 50 

pikë në totalin e 100 pikëve.  Nga ana tjetër, deputetët më efikasë të opozitës janë dy zonja deputete, 

Jorida Tabaku (PD) dhe Kejti Mehmetaj (LSI) secila me nga 27,5 pikë në vlerësimin e 100 pikëve totale në 

parlament. Vlerësimi i tyre vlen vetëm për atë pjesë të angazhimit zyrtar parlamentar, ndërkohë që 

partitë e tyre politike bojkotuan shumicën absolute të mbledhjeve të seancave dhe të komisioneve 

parlamentare.  

KLASIFIKIMI I DEPUTETËVE SIPAS NIVELIT TË EFIKASITETIT 

PERIUDHA SHTATOR – DHJETOR 2018 

NR KLASIFIKIMI I DEPUTETËVE PIKË 
 

NR KLASIFIKIMI I DEPUTETËVE PIKË 

1. ERION BRAÇE PS 85.2 
 

64. ILIR NDRAXHI PS 22.6 

2. VASILIKA HYSI  PS 65.9 
 

65. LUAN RAMA  LSI 22.5 

3. EDUARD SHALSI  PS 65 
  

PETRIT VASILI LSI 22.5 

 
TAULANT BALLA  PS 65 

 
67. ENDRIT BRAIMLLARI  LSI 21.5 

5. ERMONELA FELAJ PS 60 
 

68. ALBANA VOKSHI PD 20.5 

 
KLOTILDA BUSHKA  PS 60 

 
69. SADRI ABAZI  PS 20 

7. ULSI MANJA PS 55.9 
 

70. KLAJDA GJOSHA  LSI 19.5 

8. ELISA SPIROPALI  PS 52.8 
  

MONIKA KRYEMADHI LSI 19.5 

9. ERVIN BUSHATI PS 50.8 
 

72. ENKELEJD ALIBEAJ  PD 17.7 

10. ANTONETA DHIMA PS 50.6 
 

73. FLOIDA KËRPAÇI LSI 17.5 

11. PJERIN NDREU  PS 50.4 
  

LUÇIANO BOÇI  PD 17.5 

12. EVIS KUSHI PS 49.7 
 

75. REME LALA PDIU 17 

13. BASHKIM FINO PS 49.6 
 

76. KLEVIS BALLIU  PD 16.5 

14. BLERINA GJYLAMETI PS 47.5 
 

77. DRITAN BICI PDIU 15.1 

15. ILIR BEQAJ PS 47.4 
  

DASHAMIR SHEHI LZHK 14.5 

16. ANASTAS ANGJELI PS 47.3 
  

FATMIR MEDIU  PR 14.5 

17. MILVA EKONOMI  PS 46 
  

MYSLIM MURRIZI  PD 14.5 

18. ALKET HYSENI  PS 45.1 
  

NORA MALAJ LSI 14.5 

19. ISMET BEQIRAJ PS 45 
  

ROMEO GURAKUQI PD 14.5 

20. EGLANTINA GJERMENI PS 44.1 
  

SALI BERISHA PD 14.5 

21. BLEDAR ÇUÇI PS 41.8 
  

SEZAI ROKAJ  LSI 14.5 

22. ELONA HOXHA  PS 41.6 
  

TRITAN SHEHU PD 14.5 

23. FADIL NASUFI  PS 41.3 
 

86. DHURATA ÇUPI PD 13.3 

24. BESNIK BARAJ PS 40.9 
  

NASIP NAÇO  LSI 13.3 

 
BUJAR ÇELA PS 40.9 

 
88. BARDH SPAHIA  PD 12.5 

26. ADNOR SHAMETI  PS 40.4 
  

EDI PALOKA  PD 12.5 

27. MUSA ULQINI PS 40.2 
  

ERVIN SALIANJI  PD 12.5 

28. VULLNET SINAJ  PS 39 
  

GENC POLLO PD 12.5 

29. KLODIANA SPAHIU  PS 38.4 
  

LINDITA METALIAJ PD 12.5 

 
MIMI KODHELI  PS 38.4 

  
ORJOLA PAMPURI  PD 12.5 

31. ILIRIAN PENDAVINJI  PS 36.8 
  

RUDINA HAJDARI  PD 12.5 

32. XHEMAL QEFALIA  PS 36.7 
  

VALENTINA DUKA  PD 12.5 

33. ARBEN PËLLUMBI  PS 35.4 
  

VANGJEL DULE  PBDNJ 12.5 

34. ROLAND XHELILAJ  PS 35.3 
 

97. RRAHMAN RRAJA  PS 11.8 

35. EDLIRA BODE PS 34.8 
 

98. FLAMUR NOKA*  PD 11.5 

36. ALMIRA XHEMBULLA  PS 34.6 
  

XHEMAL GJUNKSHI PD 11.5 

37. SADI VORPSI PS 34.5 
 

100. IZMIRA ULQINAKU PD 10.9 

 
VILMA BELLO PS 34.5 

 
101. AGRON SHEHAJ PD 10.5 

39. SPARTAK BRAHO PS 34.4 
  

FATBARDHA KADIU  PD 10.5 

40. ADELINA RISTA PS 33.4 
  

GRIDA DUMA PD 10.5 

41. RAKIP SULI PS 31.8 
  

LUAN BAÇI PD 10.5 

42. LUAN DUZHA  PS 31.5 
  

SILVI CAKA LSI 10.5 

 
LUAN HARUSHA  PS 31.5 

 
106. EDMOND PANARITI  LSI 9.5 

44. ANDREA MARTO  PS 31.4 
  

PËRPARIM SPAHIU LSI 9.5 

 
FLAMUR GOLEMI  PS 31.3 

 
108. TOM DOSHI PSD 8.9 

46. FATMIR VELAJ PS 30.7 
 

109. NADIRE MEÇORAPAJ  PD 8.5 

47. ARBEN KAMAMI  PS 30.4 
  

NARD NDOKA  PDK 8.5 

 
NURI BELBA  PS 30.4 

 
111. ALDO BUMÇI PD 7.5 

49. XHEVIT BUSHAJ PS 30.2 
  

ANDON FRROKAJ  PD 7.5 

50. EDMOND LEKA PS 29.7 
 

113. FLORJON MIMA  PD 6.3 

51. TATIANA PIRO PS 28.2 
 

114. LORENC LUKA  PD 6.2 

52. JURGIS ÇYRBJA PS 27.7 
 

115. GENT STRAZIMIRI* PD 6.1 

53. JORIDA TABAKU PD 27.5 
 

116. GJETAN GJETANI PAV 5.8 

 
KEJDI MEHMETAJ  LSI 27.5 

 
117. ASTRIT VELIAJ PD 5.5 

55. FIDEL YLLI PS 27.1 
  

EDMOND HAXHINASTO LSI 5.5 

56. ILIR XHAKOLLI PS 26.8 
  

HALIM KOSOVA PD 5.5 

57. ELENA XHINA PDIU 26.1 
  

HEKURAN HOXHALLI PD 5.5 

 
ANDUEN XHINDI PS 25.8 

  
ISUF ÇELAJ  PD 5.5 

59. PAULIN STERKAJ  PS 25.5 
  

LEFTER KOKA  LSI 5.5 

60. ROBERT BITRI PS 25.2 
  

VANGJEL TAVO LSI 5.5 

61. EDMOND SPAHO  PD 24.5 
  

VIKTOR TUSHAJ LSI 5.5 

62. OERD BYLYKBASHI  PD 24.3 
 

125. AGRON ÇELA LSI 3.5 

63. FATMIR XHAFAJ* PS 23.85 
 

126. ENDRI HASA*  PD 1.8 

(*) Këta deputetë kanë pasur penalizime disiplinore (-10). Xhafaj ka qenë ministër. 

 

 

4.2. NDARJE NË GRUPE: SOCIALISTËT MBAJNË PESHËN KRYESORE TË KUVENDIT 

Të dhënat e nivelit të efikasitetit në funksionet e deputetit dhe të përfaqësimit parlamentar tregojnë se 

grupi parlamentar i Partisë Socialiste ka përqindjen më të lartë të pikëve midis deputetëve, me 39.5 pikë 

nga 100 pikë të mundshme. Në vendin e dytë vjen grupi parlamentar i PDIU, i cili ka një identitet shumë 

më afër PS sesa PDIU dhe që i është bashkuar mazhorancës kundër bojkotit dhe pro në të gjitha votimet 

parlamentare. Ky grup ka një mesatare prej 19.4 pikësh nga 100 pikë të mundshme . partitë e opozitës 

dhe deputetët e shpërndarë në partitë e vogla/deputetët e pavarur, kanë përqindje relativisht të ulët. 

Mesatarja e vlerësimit të tyre shkon nga 10 në 13.7 pikë në total, rreth 3 deri 3.5 herë më pak sesa 

mesatarja e deputetëve të PS-së.  

Një prej përgjegjësive parlamentare është edhe votimi i ligjeve dhe akteve të tjera në Kuvend, - votimi 

pro, kundër, abstenues, etj. Grupi monitorues i ISP ka monitoruar edhe këtë tregues të punës së 

deputetëve nga ku rezulton se, edhe për shkak të marrëdhënieve të kushtëzuara të opozitës me 

Kuvendin, socialistët janë fokusuar në pjesëmarrjen masive në votimet në Kuvend dhe në votën e 

përhershme unanime pro ligjeve / vendimit politik.  

Në total 39 deputetë të PS kanë marrë pjesë rregullisht në çdo seancë plenare dhe kanë votuar aktet e 

mbështetura nga kjo parti. Edhe deputetët e tjerë kanë mesatare të lartë pjesëmarrjeje, por kanë 

diferenca vetëm për shkak të mungesave që vijnë nga angazhime të tjera paralele ndërkombëtare ose 

personale.  

Në total mesatarja e votës për aktet në Kuvend është 97% për grupin parlamentar të PS-së, ndjekur nga 

86% për grupin parlamentar të PDIU. Partitë e opozitës kanë përqindje minimale të votimit të akteve në 

parlament, për shkak të marrëdhënieve të kushtëzuara dhe mospjesëmarrjes në votim. Konkretisht, tek 

opozita janë votuar vetëm 15% të akteve (LSI) ose 9% (PD), ndërkohë që grupi i deputetëve të partive të 

vogla apo deputetit të pavarur, kryesisht për shkak të dy deputetëve pro mazhorancës kanë nivel pak 

më të lartë, votim me rreth 23% të akteve në parlament. 

 

 

 

4.3. GRATË DEPUTETE: 10% MË EFEKTIVE SESA DEPUTETËT MESHKUJ 

Në vlerësimin e deputetëve sipas gjinisë, rezulton se politika e përfshirjes së kuotave në zgjedhjet e 

fundit parlamentare ka rezultuar pozitive për cilësinë e aktivitetit parlamentar. Një analizë e treguesve 

të efikasitetit të deputetëve bazuar në gjininë e tyre, rezulton se gratë deputete kanë koeficient më të 

lartë 10% sesa deputetët meshkuj në parlament.  

39.5 

12.1 13.7 

19.4 

10.7 

GRUPI I PS GRUPI I PD GRUPI I LSI GRUPI I PDIU PARTITË E VOGLA 

NIVELI I EFIKASITETIT SIPAS GRUPEVE PARLAMENTARE 

97% 

9% 15% 
86% 

23% 

GRUPI I PS GRUPI I PD GRUPI I LSI GRUPI I PDIU PARTITË E VOGLA 

VOTIMI I AKTEVE NE KUVEND (%)  
SIPAS GRUPEVE PARLAMENTARE 

Vetë fakti se në krye të listës së deputetëve efektivë në PD, LSI dhe PDIU ndodhen gra deputete (Tabaku, 

Mehmetaj, Xhina) dhe se tek lista e PS vendi i dytë rezulton po ashtu një grua deputete (Vasilika Hysi) 

dhe ndër 10 deputetët më efektivë socialistë 5 janë gra deputete, - është tregues i një bilanci pozitiv të 

përfaqësimit të grave në parlament.  

 

 

Në klasifikimin e deputetëve sipas grupeve parlamentare dhe brenda tyre, në ndarjen brenda partive në 

përkatësinë gjinore, të dhënat janë gjithashtu interesante. Konkretisht,  

 tek PS gratë kanë tregues suksesi rreth 8% më shumë sesa deputetët meshkuj.  

 tek PD raportet janë gati të njëjta me një dominim të lehtë të burrave deputetë (1%) 

 tek LSI, partia e vetme që ka një grua kryetare, gratë kanë gjithashtu 7% më shumë sukses në 

ushtrimin e aktivitetit parlamentar në krahasim me burrat deputetë.  

 edhe tek PDIU diferenca midis dy grupeve gjinore është e lartë, rreth 9-10% në favor të dy grave 

deputete,  

 kurse tek partitë e vogla/deputetët e pavarur nuk ka asnjë grua deputete, ndaj është e 

pamundur të bëhet një vlerësim krahasues.  

 

55% 

45% 

NIVELI I EFIKASITETIT SIPAS GJINISË 

GRATË DEPUTETE DEPUTETËT MESHKUJ 

44.73 

13.97 
18.16 

21.55 

0 

36.78 

14.47 
11.56 12.11 11.78 

PS PD LSI PDIU PARTI TË VOGLA 

KLASIFIKIMI GJINOR I DEPUTETËVE SIPAS PARTIVE POLITIKE 

GRATË MESHKUJT 

4.4. QARKU MË I PËRFAQËSUAR: KRYESON FIERI DHE NË FUND ËSHTË SHKODRA 

Pjesë e analizës së punës së deputetëve dhe nivelit të efektivitetit të tyre është edhe përfaqësimi sipas 

zonave zgjedhore të vitit 2017. Bazuar në përkatësinë e zonave elektorale dhe treguesit personalë të 

efikasitetit të deputetëve rezulton se deputetët e qarkut Fier janë më aktivët dhe më të suksesshmit në 

parlament, me mesatare 31,92 nga totali i 100 pikëve. Në këtë qark bëjnë pjesë disa nga deputetët më 

efektivë në parlament, përfshirë Braçe, Dhima, Fino, Vasili, etj. Për efekt të rolit specifik në parlament 

nuk është marrë në vlerësim kryetari i Kuvendit Ruçi, i cili gjithashtu është deputet i këtij qarku. Qarku i 

dytë me mesataren më të lartë të angazhimit në parlament është qarku i Elbasanit, me mesatare 28.89% 

pikë, ku bëjnë pjesë gjithashtu deputetët me pozita të larta në renditjen e efikasitetit, si Balla, Kushi, 

Ulqini, Spaho, Kryemadhi, etj. 

Në krahun tjetër të listës së përfaqësimit të qarqeve, me koeficientin më të ulët të përfaqësimit në 

totalin e deputetëve të qarkut, kryeson qarku Shkodër me mesatare të efikasitetit vetëm 13,55 ose rreth 

2.3 herë më e ulët sesa mesatarja e qarkut me përfaqësim më të suksesshëm. Në nivele të përafërta me 

Shkodrën ndodhet edhe qarku Lezhë me mesatare vlerësimi vetëm 14,86 pikë, pasuar nga Kukësi me 

mesatare 18,46% pikë, etj.  

 

Vlen të theksohet se qarqet me rezultat më negativ në përfaqësim janë edhe qarqet që kanë votuar më 

shumë për deputetët e opozitës, të cilët kanë pasur marrëdhënie të kushtëzuara me parlamentin, dhe 

për pasojë, deputetët janë kufizuar në ushtrimin e plotë të mandatit të tyre. Megjithatë fakti se edhe në 

sesionin e kaluar kur opozita ishte në parlament, edhe sesionin e vjeshtës kur ajo nuk ishte qarqe të tilla 

rezultojnë përsëri me treguesit më kritikë të përfaqësimit, do të thotë se cilësia total e përfaqësimit 

parlamentar në këto qarqe ka qenë e mbetet problematike.  

 
4.5. GRUPI I PS: POLITIKANËT NË KRYE DHE BIZNESMENËT NË FUND 

Klasifikimi i deputetëve të PS-së sipas shkallës së efikasitetit krijon një hendek të madh midis deputetëve 

me përvojë politikë, pra figurave të karrierës, dhe prurjeve nga biznesi. Në 25 deputetët me vlerësimin 

më të lartë pozitiv në PS asnjë prej tyre nuk është biznesmen, por të gjithë janë figura politike qendrore 

ose lokale, drejtues komisionesh dhe anëtarë të strukturave drejtuese të kësaj partie.  

13.55 
14.86 

18.46 

Nga ana tjetër, në fundin e listës, me përjashtim të ish ministrit Xhafaj, i cili një pjesë të kohës ka qenë 

në funksionin e ministrit dhe më pas në angazhim si deputet, - të gjitha figurat janë prurje nga biznesi, 

ku bëjnë pjesë edhe emra të tillë si Ndraxhi, Abazi dhe Rraja.  

Duke mos pasur përballë opozitë në aktivitetin parlamentar politikanët e karrierës e kanë pasur më të 

lehtë të jenë aktivë në seanca dhe në komisione, por ndërkohë, ata kanë shfrytëzuar edhe shumicën e 

mekanizmave të tjera që ofron rregullorja dhe statusi i deputetit. Një pjesë e tyre mbajnë edhe poste 

drejtuese në grup ose në krye të komisioneve parlamentare, ndaj angazhimi ka qenë edhe pjesë e 

detyrës për ta bërë parlamentin funksional në mungesë të opozitës. 

 

RENDITJA E DEPUTETËVE TË PS SIPAS SHKALLËS SË EFEKTIVITETIT 

Shtator – dhjetor 2018 

NR RENDITJA E DEPUTETEVE PIKË  NR RENDITJA E DEPUTETEVE PIKË 

01 ERION BRAÇE 85.2   32 XHEMAL QEFALIA  36.7 

02 VASILIKA HYSI  65.9   33 ARBEN PËLLUMBI  35.4 

03 EDUARD SHALSI  65   34 ROLAND XHELILAJ  35.3 

 TAULANT BALLA  65   35 EDLIRA BODE 34.8 

05 ERMONELA FELAJ 60    ALMIRA XHEMBULLA  34.6 

 KLOTILDA BUSHKA  60   37 SADI VORPSI 34.5 

07 ULSI MANJA 55.9    VILMA BELLO 34.5 

08 ELISA SPIROPALI  52.8   39 SPARTAK BRAHO 34.4 

09 ERVIN BUSHATI 50.8   40 ADELINA RISTA 33.4 

10 ANTONETA DHIMA 50.6   41 RAKIP SULI 31.8 

11 PJERIN NDREU  50.4   42 LUAN DUZHA  31.5 

 EVIS KUSHI 49.7    LUAN HARUSHA  31.5 

13 BASHKIM FINO 49.6   44 ANDREA MARTO  31.4 

14 BLERINA GJYLAMETI 47.5    FLAMUR GOLEMI  31.3 

 ILIR BEQAJ 47.4   46 FATMIR VELAJ 30.7 

16 ANASTAS ANGJELI 47.3   47 ARBEN KAMAMI  30.4 

17 MILVA EKONOMI  46    NURI BELBA  30.4 

18 ALKET HYSENI  45.1   49 XHEVIT BUSHAJ 30.2 

19 ISMET BEQIRAJ 45   50 EDMOND LEKA 29.7 

 EGLANTINA GJERMENI 44.1   51 TATIANA PIRO 28.2 

21 BLEDAR ÇUÇI 41.8   52 JURGIS ÇYRBJA 27.7 

22 ELONA HOXHA  41.6   53 FIDEL YLLI 27.1 

23 FADIL NASUFI  41.3   54 ILIR XHAKOLLI 26.8 

24 BESNIK BARAJ 40.9   55 ANDUEN XHINDI 25.8 

 BUJAR ÇELA 40.9   56 PAULIN STERKAJ  25.5 

26 ADNOR SHAMETI  40.4   57 ROBERT BITRI 25.2 

27 MUSA ULQINI 40.2   58 FATMIR XHAFAJ* 23.85 

28 VULLNET SINAJ  39   59 ILIR NDRAXHI 22.6 

 KLODIANA SPAHIU  38.4   60 SADRI ABAZI  20 

30 MIMI KODHELI  38.4   61 RRAHMAN RRAJA  11.8 

31 ILIRIAN PENDAVINJI  36.8    (*) Ka qene ministër deri ne nëntor 

4.6. GRUPI I PD-së: KYESOJNË TABAKU, SPAHO E BYLYKBASHI 

Në listën e deputetëve të PD-së me më shumë aktivitet parlamentar gjatë sesionit të kaluar parlamentar 

renditja vijon të kryesohet nga deputetja Jorida Tabaku, e konfirmuar me votim të lartë edhe në 

zgjedhjet e fundit për në kryesinë e kësaj partie. Vlerësim të lartë kanë edhe kryetari i grupit Spaho, i cili 

edhe për shkak të pozicionit drejtues ka më shumë akses në nisma ligjore dhe në akte të tjera 

përfaqësuese në Kuvend, si dhe hyn në listën drejtuese të deputetëve më efikas deputeti Bylykbashi, i 

cili ka bashkëdrejtuar edhe reformën zgjedhore dhe ka pasur rol specifik edhe në debatin mbi nismën 

kushtetuese mbi vettingun në politikë.  

Vlerësim të lartë kanë edhe deputetët Vokshi e Alibeaj, e para mjaft aktive dhe me vlerësim të 

qëndrueshëm pozitiv gjatë dy viteve të fundit, i dyti shumë aktiv në çështjet që lidhen me drejtësinë dhe 

vettingun në politikë. Kuotë të lartë ka edhe deputeti Boçi, aktiv edhe në pozitën e tij në fushën e arsimit 

në periudhën e protestave studentore, ndërkohë që nga deputetët e rinj rritje ka pasur deputeti Balliu. 

 

Në klasifikim duket se deputeti më me përvojë në parlament, Berisha, ka koeficient në distancë me të 

vendet kryesuese, kjo edhe për shkak se ai prej vitesh nuk merr pjesë në asnjë angazhim në komisionet 

parlamentare dhe rrallë mund të ndodhë të votojë ndonjë akt parlamentar. Jashtë listës është lënë 

kryetari i PD Basha, edhe për shkak të natyrës së angazhimit të tij si kryetar i partisë më të madhe të 

RENDITJA E DEPUTETËVE TË PD SIPAS SHKALLËS SË EFEKTIVITETIT 
Shtator – dhjetor 2018 

NR RENDITJA E DEPUTETËVE PIKË  NR RENDITJA E DEPUTETËVE PIKË 

01 JORIDA TABAKU 27.5    VALENTINA DUKA  12.5 

02 EDMOND SPAHO  24.5   21 FLAMUR NOKA* 11.5 

03 OERD BYLYKBASHI  24.3    XHEMAL GJUNKSHI 11.5 

04 ALBANA VOKSHI 20.5   23 IZMIRA ULQINAKU 10.9 

05 ENKELEJD ALIBEAJ  17.7   23 AGRON SHEHAJ 10.5 

06 LUÇIANO BOÇI  17.5    FATBARDHA KADIU  10.5 

07 KLEVIS BALLIU  16.5    GRIDA DUMA 10.5 

08 MYSLIM MURRIZI  14.5    LUAN BAÇI 10.5 

 ROMEO GURAKUQI 14.5   28 NADIRE MEÇORAPAJ  8.5 

 SALI BERISHA 14.5   29 ALDO BUMÇI 7.5 

 TRITAN SHEHU 14.5    ANDON FRROKAJ  7.5 

12 DHURATA ÇUPI 13.3   31 FLORJON MIMA  6.3 

13 BARDH SPAHIA  12.5   32 LORENC LUKA  6.2 

 EDI PALOKA  12.5   33 GENT STRAZIMIRI* 6.1 

 ERVIN SALIANJI  12.5   34 ASTRIT VELIAJ 5.5 

 GENC POLLO 12.5    HALIM KOSOVA 5.5 

 LINDITA METALIAJ 12.5    HEKURAN HOXHALLI 5.5 

 ORJOLA PAMPURI  12.5    ISUF ÇELAJ  5.5 

 RUDINA HAJDARI  12.5   38 ENDRI HASA*  1.8 

(*) Janë deputetë me -10 pikë, me penalizim disiplinor nga Kuvendi  

opozitës dhe mospjesëmarrjes prej vitesh në komisionet parlamentare apo aktivitetet e tjera jashtë 

seancave plenare.  

Në listë reflektohen edhe deputetët që nuk kanë pasur angazhim në seancat plenare ose në komisionet 

parlamentare as në periudhën kur opozita ishte e pranishme, ndërkohë që tre deputetë, Noka, Strazimiri 

dhe Hasa janë poshtë në renditje edhe për shkak të vendimit të Kuvendit për penalizmin disiplinor të 

tyre gjatë sesionit parlamentar.  

 
4.7. LSI: KRYESON MEHMETAJ, NË FUND PRURJET NGA BIZNESI 

Fenomeni i PS-së, ku politikanët me poste drejtuese në parti kanë edhe nivelin më të lartë të angazhimit 

dhe ata që janë prurje biznesi kanë treguesit më minimalë të angazhimit është përsëritur edhe tek LSI, 

partia e dytë e majtë në parlament dhe partia e dytë më e rëndësishme në opozitë.  

Deputetja në moshë të re Kejti Mehmetaj ka rezultatin më të lartë të efikasitetit parlamentar me 27.5 

pikë në angazhimet e ndryshme në përgjegjësi të funksionit. Në vendet pas saj ndodhen dy deputetë me 

përvojë në PS, kreu i grupit parlamentar Vasili dhe deputeti Rama me kuota të njëjta 22.5% pikë. 

Kryetarja e LSI ka kuotë më të ulët, duke qenë në vendin e 5/6 të klasifikimit në grup edhe për shkak të 

mospjesëmarrjes së saj prej vitesh në komisionet parlamentare dhe aktivitete të tjera përveç seancave 

plenare. Në fund të listës gjenden politikanë të njohur dhe me përvojë të LSI, me influencë në zonat e 

tyre zgjedhore, por pa gjurmë në aktivitetin parlamentar, si Koka, Tavo, Tushaj e Çela, shumica e të 

cilëve prurje nga biznesi. 

RENDITJA E DEPUTETËVE TË LSI SIPAS SHKALLËS SË EFEKTIVITETIT 

Shtator – dhjetor 2018 

NR RENDITJA E DEPUTETËVE PIKË 

1. KEJDI MEHMETAJ  27.5 

2. LUAN RAMA  22.5 

 PETRIT VASILI 22.5 

4. ENDRIT BRAIMLLARI  21.5 

5. KLAJDA GJOSHA  19.5 

 MONIKA KRYEMADHI 19.5 

7. FLOIDA KËRPAÇI 17.5 

8. NORA MALAJ 14.5 

 SEZAI ROKAJ  14.5 

10. NASIP NAÇO  13.3 

11. SILVI CAKA 10.5 

12. EDMOND PANARITI  9.5 

 PËRPARIM SPAHIU 9.5 

14. EDMOND HAXHINASTO 5.5 

 LEFTER KOKA  5.5 

 VANGJEL TAVO 5.5 

 VIKTOR TUSHAJ 5.5 

18. AGRON ÇELA 3.5 

4.8. “PARTITË E VOGLA”: NIVEL MINIMAL ANGAZHIMI PARLAMENTAR  

Në klasifikimin e deputetëve që vijnë nga partitë e vogla në parlament, pavarësisht pozitës së tyre në 

raport me partitë e mëdha dhe ku përfshihet edhe deputeti i përjashtuar nga PS, Gjetani, rezultojnë të 

dhëna në kontrast të thellë me nivelin e klasifikimit të partive të mëdha.  

Rezultatin më të lartë e kanë deputetët e PDIU-së, të cilët ndonëse nuk kanë pasur aktivitet intensiv, 

prania në parlament, në komisione, në seanca, etj, si dhe përfshirja në ndonjë prej debateve të 

zhvilluara në komisione e në seanca, u ka dhënë pikë vlerësuese në klasifikim. Kështu, deputetja Xhina 

ka kuotën më të lartë 26.1 pikë edhe sepse është e vetmja me angazhime në komisione dhe me fjalime 

edhe në parlament, ndjekur nga deputetët e “heshtur” Lala e Bici.  

Në listë bëjnë pjesë edhe kryetarët e partive opozitare që morën mandate parlamentare në listën 

shumëemërore të PD-së, por që për shkak të vendimit politik të koalicionit, nuk kanë pasur pjesëmarrje 

të rregullta në komisione dhe në parlament. Të tillë janë Mediu (PR), Shehi (LZHK), Dule (PBDNJ), Ndoka 

(PDK) por edhe deputeti Doshi i zgjedhur nga PSD dhe de facto pjesë e mazhorancës në parlament.  

 

NR RENDITJA E DEPUTETEVE PARTIA PIKE 

1. ELENA XHINA PDIU 26.1 

2. REME LALA PDIU 17 

3. DRITAN BICI PDIU 15.1 

4. FATMIR MEDIU  PR 14.5 

 DASHAMIR SHEHI LZHK 14.5 

6. VANGJEL DULE  PBDNJ 12.5 

7. TOM DOSHI PSD 8.9 

8. NARD NDOKA  PDK 8.5 

9. GJETAN GJETANI PAV 5.8 

 

4.9. EMRAT MË AKTIVË TË PD NË “DEBATIN PARALEL” NGA SELIA 

Grupi monitorues i ISP ka verifikuar në detaje praninë dhe kontributet parlamentare të deputetëve të 

opozitës dhe tabela më poshtë ilustron të dhënat, të cilat janë minimale në tregues dhe produkt 

parlamentar. Nga ana tjetër, grupi monitorues bëri edhe verifikimin e nivelit të angazhimit të 

deputetëve në aktivitete politike që lidhen me parlamentin, por jashtë mjediseve parlamentare, - për 

shembull, konferencat e shtypit lidhur me axhendën parlamentare dhe problematika specifike të saj, etj. 

Sic rezulton nga tabela, disa deputetë ku bëjnë pjesë Tabaku, Alibeaj, Salianji, Vokshi, Noka, Boçi, Hasa, 

Duma, Bylykbashi dhe Strazimiri kanë qenë të përfshirë direkt në axhendën politike të PD përmes 

konferencave të shtypit dhe qëndrimeve zyrtare në emër të grupit parlamentar. Secili prej tyre ka 

zhvilluar minimalisht 3 konferenca shtypi në emër të PD ose grupit të saj parlamentar, ku shifrat rekord i 

mban deputetja Tabaku. Në listën e deputetëve me angazhim minimal janë deputetët që janë angazhuar 

në konferenca zyrtare shtypi 1-2 herë, kryesisht për deklarime politike që lidhen me axhendën 

parlamentare ose çështje politike të ditës, si akuzat ndaj kryetarit të bashkisë Durrës, protestës së 

studentëve, etj. Në grupin e tretë bëjnë pjesë deputetë që nuk kanë pasur konferenca të rregullta shtypi 

në emër të PD.  

ANGAZHIMI NË KONFERENCA SHTYPI ZYRTARE TË PD NGA DEPUTETËT 

Shtator – dhjetor 2018 

JORIDA TABAKU ORJOLA PAMPURI 

ENKELEJD ALIBEAJ ENDRI HASA 

ERVIN SALIANJI GRIDA DUMA 

ALBANA VOKSHI OERD BYLYKBASHI 

FLAMUR NOKA GENT STRAZIMIRI 

 LUÇIANO BOÇI 

Të dhënat janë marrë nga faqja zyrtare e PD www.pd.al 

 

Tabela nuk reflekton cilësitë e këtyre deputetëve dhe as shkallën e angazhimit të tyre publik gjatë 

periudhës që PD mbajti marrëdhënieve të kushtëzuara me Kuvendin, por shpreh edhe preferencat 

zyrtare të lidershipit të PD për të promovuar në konferenca shtypi deputetë të veçantë. Të dhënat e 

marra nga faqja zyrtare e PD e demonstrojnë këtë cilësi dhe preferencë.  

 

4.10. ANGAZHIMI NË SEANCAT PLENARE: QEVERIA ME 85%, OPOZITA ME 15% 

Analiza e të dhënave mbi diskutimet parlamentare gjatë sesionit shtator-dhjetor 2018 tregon se 

parlamenti ka qenë tërësisht i dominuar dhe i kontrolluar nga qeveria. Mazhoranca ka pasur më shumë 

se 85% të fjalimeve dhe debateve të zhvilluara në Kuvend, mbi 90% e tyre pa praninë e opozitës. Opozita 

mori pjesë vetëm në seanca të veçanta në fundin e sesionit, ku ka realizuar vetëm 15% diskutime, një 

pjesë e të cilave edhe diskutime më shumë procedurale dhe replika sesa çështje thelbësore. 

9% 

6% 

PËRQINDJA E FJALIME NË KUVEND  
Shtator - dhjetor 2018 

4.11. DEPUTETËT MË ME SHUMË FJALIME: DOMINOJNË GRATË  DEPUTETE 

Të dhënat e deputetëve që kanë pasur më shumë angazhim në seancat plenare (fjalime, ndërhyrje, 

komente, etj) tregojnë se rivaliteti është vetëm brenda PS, për shkak të mungesës së opozitës. Risia e 

këtij sesioni parlamentar është fakti se në 7 emrat më me shumë fjalime në parlament gjatë periudhës 

shtator-dhjetor 2018 janë katër gra deputete, dy prej të cilave, Dhima e Kushi, pa poste drejtuese në 

nivelet qendrore të partisë. Dy gratë e tjera deputete kanë pozita drejtuese, Gjylameti drejton në degën 

më të madhe të PS-së në Tiranë dhe ka angazhim edhe në nivel politik të partisë, kurse Spiropali është 

një prej të zgjedhurve në sekretariatin e PS. 

Tabela më poshtë jep vetëm 34 emrat më me shumë fjalime, pasi pjesa vijuese nuk ka ndonjë vlerë të 

rëndësishme për publikun. Të dhënat e tabelës tregojnë se në listën më me shumë fjalime gjenden 

vetëm dy deputetë nga opozita, Mehmetaj e Rama, të tjerët të gjithë janë të LSI.  

Ashtu siç pritej, kreu i grupit parlamentar të PS ka nivelin më të lartë të angazhimit në fjalime politike, 

kryesisht për shkak të nevojës së mazhorancës për të dhënë mesazhe politike dhe për ta përdorur 

Kuvendin si tribunë reagimi ndaj opozitës jashtë parlamentit. Në dallim prej tij, shumica e fjalimeve 

vijuese nuk janë tërësisht politike, por dominohen nga tematika të ndryshme sociale dhe ekonomike.  

  

 

DEPUTETËT ME  MË  SHUMË FJALIME NË SEANCAT PLENARE NË KUVEND 

(Shtator – dhjetor 2018) 

NR EMRI I DEPUTETIT NR PARTIA  NR EMRI I DEPUTETIT NR PARTI

A 

01. TAULANT BALLA 14 PS 
 

18. PJERIN NDREU 4 PS 

02. ANTONETA DHIMA 9 PS 
 

 ROLAND XHELILAJ 4 PS 

 ERVIN BUSHATI 9 PS 
 

 VULLNET SINAJ 4 PS 

 EVIS KUSHI 9 PS 
 

 ADELINA RISTA 3 PS 

05. BLERINA GJYLAMETI 8 PS 
 

 ALKET HYSENI 3 PS 

06. ELISA SPIROPALI 7 PS 
 

 ANASTAS ANGJELI 3 PS 

 ILIR BEQAJ 7 PS 
 

 ARBEN PELLUMBI 3 PS 

08. BUJAR ÇELA 6 PS 
 

 EDUARD SHALSI 3 PS 

 ELONA GJEBREA 6 PS 
 

 ERMONELA FELAJ 3 PS 

 ERION BRAÇE 6 PS 
 

 FLAMUR GOLEMI 3 PS 

 KLOTILDA BUSHKA 6 PS 
 

 ISMET BEQIRAJ 3 PS 

 MILVA EKONOMI 6 PS 
 

 KEJDI MEHMETAJ 3 LSI 

13. BESNIK BARAJ 5 PS 
 

 LUAN RAMA 3 LSI 

 EGLANTINA GJERMENI 5 PS 
 

 TATIANA PIRO 3 PS 

 FADIL NASUFI 5 PS 
 

 VILMA BELLO 3 PS 

 ULSI MANJA 5 PS 
 

 XHEMAL QEFALIA 3 PS 

 VASILIKA HYSI 5 PS 
 

34. XHEVIT BUSHAJ 3 PS 

Një faktor tjetër ndikues në renditjen e fjalimeve në kuvend është edhe përpjekja për të promovuar 

figura të veçanta politike brenda grupeve parlamentare, si dhe diskutimi shpesh i deputetëve në emër të 

grupit parlamentar. Për shembull, në pesë deputetët më me shumë fjalime (47 fjalime), 28 prej tyre 

kanë qenë fjalime në emër të grupit parlamentar, të cilat bëhen pasi ligjet debatohen në seancë dhe 

grupet duhet të shprehin qëndrimin e tyre politik. Shumica e fjalimeve në emër të grupit janë 

preferenciale dhe përcaktohen nga kreu i grupit, duke i deleguar ato tek deputetë, të cilët drejtuesi i 

grupit mendon e tenton t’i promovojë. Nga deputetët më me shumë fjalime në emër të grupit janë 

Kushi, Bushati, Bushka, Angjeli, Manja, Gjylameti, etj. 

Gjatë hulumtimit të fjalimeve është konstatuar se një numër deputetësh kanë bërë ndërhyrje shumë të 

shkurtra, 1-2 minuta, kryesisht për procedurë, pyetje apo replikë, mjafton që të krijojnë gjurmë që kanë 

folur në parlament. Përpjekja për të mbajtur sa më shumë fjalime në seancat plenare, pra për të ndjekur 

parimin e sasisë së fjalimeve, ka lënë në hije cilësinë e tyre.  

Shumë prej fjalimeve edhe të atyre që janë në kryesim të listës janë kryesisht pa ndonjë mesazh me 

rëndësi dhe pa ndonjë gjurmë në memorien parlamentare, por gjithsesi, konkurrenca brenda llojit dhe 

nevoja për të pasur vizibilitet i ka nxitur disa deputetë, sidomos ata që vijnë nga zona lokale zgjedhore, 

të kërkojnë fjalën dhe të debatojnë edhe për tema për të cilat ata nuk janë ekspertë dhe as nuk sjellin 

ndonjë gjë të re.  

 
4.12. 36 DEPUTETËT “E HESHTUR” NË KATËR MUAJ PARLAMENT 

Në bilancin e debateve parlamentare ka vlerë publike të njihen edhe lista e deputetëve të “heshtur”, të 

cilat nuk kanë marrë pjesë në debate në seanca, nuk kanë iniciuar ndonjë ligj, nuk kanë debatuar dhe si 

të tillë, nuk kanë lënë gjurmë parlamentare në seancat plenare. Në listë bëjnë pjesë një numër i madh 

deputetësh nga opozita, të cilat janë penalizuar edhe për shkak të hapësirës së kufizuar për tu 

angazhuar në 1-3 seancat ku opozita ishte e pranishme, dhe që kanë pasur marrëdhënieve të 

kushtëzuara me Kuvendin. Në total në këtë listë bëjnë pjesë 16 deputetë të PD-së dhe 6 të LSI-së. Në 

listën e deputetëve të PD-së bëjnë edhe pjesë deputetë me nivel të lartë angazhimi në periudhat e 

mëparshme, si Albana Vokshi e Grida Duma, ndërkohë që në listë bëjnë pjesë edhe disa deputetë që 

tradicionalisht qëndrojnë pasiv në aktivitetin dhe debatet parlamentare e publike.  

Edhe në listën e LSI-së pa diskutime në katër muaj bëjnë pjesë deputetë që kanë pasur angazhime më 

përpara, si Spahiu, etj. Por në listë bëjnë pjesë edhe deputetë të mazhorancës, PS dhe partive të vogla, 

të cilët kanë qenë gjithë kohën në parlament, kanë votuar rregullisht “pro” të gjitha akteve 

parlamentare sipas vendimit politik të partisë së tyre, por që nuk janë përfshirë në asnjë nga debatet 

mbi ligjet apo vendimet e tjera të parlamentit. 

Në listë marrin vëmendje deputetët e mazhorancës, të cilët kanë qenë pothuajse 100% pjesëmarrës në 

seancat plenare dhe megjithatë nuk janë aktivizuar në asnjë nga debatet e zhvilluara. Deputetët, 

përveçse në debatet mbi ligjet dhe projektet e ndryshme në axhendë kanë edhe të drejtën e 

diskutimeve të lira mbi problematika që lidhen me zonën e tyre zgjedhore ose çështje që ata i çmojnë si 

të rëndësishme. Në këtë sesion kjo e drejtë thuajse nuk është përdorur fare. 

Midis emrave pa asnjë angazhim parlamentar në seanca, gjendet kryesisht deputetë prurje nga biznesi, 

si dhe rreth 6 deputetë që nuk kanë pasur asnjë angazhim as në sesionin parlamentar janar-dhjetor 

2018. Pra, tabelat krahasuese tregojnë se tashmë është krijuar një kategori deputetësh që nuk kanë 

angazhim parlamentar dhe as nuk lënë gjurmë politike aty, por që kanë arritur të kenë, në ndonjë rast, 

edhe 3 deri 4 mandate të njëpasnjëshme parlamentare.  

Aftësia për debat nuk është kriter për deputetët, por është një prej standardeve të të bërit politikë. Fakti 

se individë të tillë arrijnë të mbijetojnë në politikë pa bërë politikë, është një prej dobësive thelbësore të 

sistemit tonë përfaqësues dhe një shenjë kritike mbi mënyrën se si funksionojnë vendimmarrjet në 

partitë tona politike.  

 

 

DEPUTETËT QË NUK KANË FOLUR NË ASNJË SEANCË PLENARE 

(Shtator – dhjetor 2018) 

NR EMRI I DEPUTETIT PARTIA FJALIME  NR EMRI I DEPUTETIT PARTIA FJALIME 

01. BLEDAR ÇUÇI PS 0  19. BARDH SPAHIA PD 0 

02. BLENDI KLOSI PS 0  20. EDMOND HAXHINASTO LSI 0 

03. DRITAN BICI PDIU 0  21. ENDRI HASA PD 0 

04 FIDEL YLLI PS 0  22. FATBARDHA KADIU PD 0 

05. GJETAN GJETANI PAV 0  23. FLAMUR NOKA PD 0 

06. ILIR NDRAXHI PS 0  24. FLORJON MIMA PD 0 

07. ILIR XHAKOLLI PS 0  25. GRIDA DUMA PD 0 

08. LUAN HARUSHA PS 0  26. HALIM KOSOVA PD 0 

09. REME LALA PDIU 0  27. HEKURAN HOXHOLLI PD 0 

10. ROBERT BITRI PS 0  28. ISUF ÇELAJ PD 0 

11. RRAHMAN RRAJA PS 0  29. IZMIRA ULQINAKU PD 0 

12. SADRI ABAZI PS 0  30. LEFTER KOKA LSI 0 

13. TOM DOSHI PSD 0  31. LORENC  LUKA PD 0 

14. AGRON ÇELA LSI 0  32. NADIRE MEÇORAPAJ PD 0 

15. AGRON SHEHAJ PD 0  33. NARD NDOKA PDK 0 

16. ALBANA VOKSHI PD 0  34. PERPARIM SPAHIU LSI 0 

17. ALDO BUMÇI PD 0  35. VANGJEL TAVO LSI 0 

18. ASTRIT VELIAJ PD 0  36. VIKTOR TUSHAJ LSI 0 

Deputetët me italike janë pjesë e opozitës, e cila bojkotoi pjesën më të madhe të seancave plenare 

 

 

4.13. LISTA E PS:  FJALIMET “MONOLOG” DOMINUESE NË SESION 

Hartimi i listës së deputetëve më me shumë fjalime parlamentare gjatë periudhës shtator-dhjetor 2018 

vështirësohet për shkak se opozita parlamentare nuk mori pjesë në shumicën absolute të seancave 

plenare. Për rrjedhojë, për të ndjekur të njëjtin standard për deputetët e secilës parti, stafi i ISP ka bërë 

kalkulimin edhe të deputetëve brenda vetë mazhorancës. 

Një nga tiparet e debateve parlamentare ishte “monologu”, fjalimet politike kryesisht adresuar opozitës, 

e cila nuk ishte prezent në sallë. Ka raste gati absurde, si p.sh, më 6 nëntor ka vetëm një folës në seancë 

dhe ai është kryeministri me 26 minuta fjalim. Pas tij nuk flet askush dhe seanca mbyllet, ndërkohë që 

fjalimi i tij 90% i adresohej sulmeve të opozitës, jo e pranishme në sallë. Po ashtu, i tillë mund të quhet 

edhe debati i datës 22 nëntor mbi çështjet e buxhetit, ku kryeministri flet plot 46 minuta, ministri i 

financave flet mbi 30 minuta dhe në tërësi 47 deputetë të PS flasin nga 5-12 minuta secili.  

Në tërësi diskutimi kërkoi orë të tëra në dispozicion, dhe nëse shihet në detaje, rreth një e treta e kohës 

iu adresua sulmeve e kritikave të palës tjetër politike, e cila nuk ishte e pranishme në sallë. Praktikat e 

debatit si monolog u shfaq edhe në seanca të tjera parlamentare. Edhe në debatin e datës 6 shtator, pa 

praninë e opozitës ministri i financave mori mbi 52 minuta fjalim, në tërësi të panevojshëm dhe pa 

ndonjë risi në të. 

Ndër debatet e pakta reale parlamentare në seancat pa praninë e opozitës ishte debati në seancën e 3 

dhjetorit dhe të 13 shtatorit midis ministrit të financave Ahmetaj dhe deputetit të PS Braçe. Në seancën 

e parë debati lidhej me buxhetin e ri 2019, kurse në seancën e dytë debati ishte lidhur me dekretin e 

Presidentit të Republikës nr. 10850, datë 30.07.2018, “Për kthimin për rishqyrtim në Kuvend të ligjit nr. 

39/2018 “Për disa ndryshime dhe shtesa në ligjin nr. 8438, datë 28.12.1998, “Për tatimin mbi të 

ardhurat”, të ndryshuar. 

 

Në renditjen e deputetëve më me shumë minuta angazhim në debatin parlamentar shtator-dhjetor 

2018, rekord mbetet Ministri i Financave Ahmetaj me 206 minuta, rreth 30 minuta më shumë se 

kryeministri Rama. Në listën kryesuese bëjnë edhe deputetët Balla e Braçe me numër të njëjtë 

minutash, pavarësisht se i pari ka numër shumë më të madh fjalimesh në parlament. Gjithashtu në listën 

kryesore bëjnë pjesë edhe deputetët Bushati, Dhima, Spiropali, Bushka, Gjylameti, Kushi, ministrja 

Manasterliu, zv/kryeministrja Mesi, deputetja Hysi, etj, secili nga rreth 50 deri në 82 minuta diskutime 

në parlament gjatë katër muajve të fundit.  

 
4.14. MINISTRAT MË ME SHUMË FJALIME JANË EDHE MË TË SULMUARIT 

Leximi i përfaqësimit të ministrave në seancat plenare nuk jep detyrimisht edhe nivelin e performancës 

më të lartë të ministrave deputetë ose jo, por në rastin tonë, tregon edhe hierarkinë e ministrave më të 

sulmuar nga opozita gjatë muajve të fundit. Lista e ministrave më me shumë fjalime kryesoret nga Arben 

Ahmetaj me 11 fjalime, 4 më shumë se kryeministri.  

“Merita” kryesore e Ahmetaj është se një prej temave dominuese në debatin parlamentar në periudhën 

shtator-dhjetor 2018 ishte paraqitja dhe kalimi i buxhetit të shtetit 2019, ku Ministri i Financave dhe 

Ekonomisë ka rol parësor. Arsyeja e dytë lidhet me sulmet e vazhdueshme politike ndaj tij nga opozita 

dhe përdorimi nga ministri të hapësirës parlamentare, sidomos në rastet e mungesës së opozitës, për 

t’iu përgjigjur akuzave apo sulmeve politike. 

E njëjta linjë vlen edhe në rastin e 

ministres Nikolla, e cila për shkak të 

protestës së studentëve në dhjetor 

2018 u vu në qendër të sulmeve dhe 

kritikave publike. Ministrja Nikolla ka 

folur të paktën 6 herë në parlament, 

kryesisht në funksion të mbrojtjes së 

pozitës së saj në ministri, në mbrojtje të 

situatës në arsimin e lartë dhe për 

çështjet e buxhetit në arsim.  

Nga ky rregull bën përjashtim 

zv/kryeministrja Senida Mesi, e cila nuk 

ka pasur në asnjë rast ndonjë akuzë të 

opozitës adresuar saj. Prania e saj aktive 

në debatet parlamentare lidhet me 

numrin e madh të akteve ratifikuese 

dhe marrëveshjeve ku qeveria është 

faktor kryesor dhe ku zv/kryeministrja 

ka rol specifik koordinimi. 

Ministrat e tjerë kanë pasur angazhime 

kryesisht në funksion të debatit për 

buxhetin ose për vettingun në politikë, debatin mbi politikën e jashtme apo për akuzat e adresuara nga 

opozita, si dhe në kuadër të përfshirjes në procedurë të nismave të reja me sfond politik, siç ishin çështja 

e teatrit kombëtar, e lojërave të fatit, e krijimit të institucioneve të reja të drejtësisë, etj.  

Në listë figuron që figura e rëndësishme e PS, Ministri i Brendshëm Xhafaj ka pasur angazhim minimal 

edhe për shkak të dorëheqjes së shpejtë nga funksioni, ndërkohë që pasuesi i tij ka pasur vetëm një 

diskutim në parlament. Një diskutim ka pasur edhe ministri i Diasporës, i cili është fokusuar kryesisht në 

aktivitete të tjera në kuadër të funksionit dhe bën përshtypje numri 0 i diskutimeve të Ministrit Klosi, i 

cili në fakt mbulon dy sektorë të rëndësishëm ekonomikë e socialë, siç janë turizmi dhe mjedisi.  

 

4.15. PD: NGA 39 DEPUTETË VETËM 27 DISKUTIME PARLAMENTARE 

Në tërësi deputetët e PD janë penalizuar për shkak të vendimit politik për raporteve të kushtëzuara me 

parlamentin gjatë javës së dytë të muajit shtator 2018 deri në fundin e muajit dhjetor 2018. Rastet kur 

deputetë të opozitës kanë marrë pjesë në seancat plenare janë minimale, siç ishin pjesëmarrja simbolike 

dhe debati mbi procedurat e rendit të ditës më 13 dhjetor, si dhe pjesëmarrja e një deputeti në një 

seanca tjetër parlamentare. 

ANGAZHIMI NË PARLAMENT I KABINETIT QEVERITAR 
Shtator – dhjetor 2018 

EMRI I MINISTRIT FJALIME 

ARBEN AHMETAJ 11 

EDI RAMA 7 

LINDITA NIKOLLA 6 

SENIDA MESI 6 

DITMIR BUSHATI 5 

OGERTA MANASTIRLIU 5 

NIKO PELESHI 4 

DAMIAN GJIKNURI 3 

ETILDA GJONAJ 3 

FATMIR XHAFAJ 2 

MIRELA KUMBARO 2 

OLTA XHAÇKA 2 

SONILA QATO 2 

PANDELI MAJKO 1 

SANDER LLESHAJ 1 

BLENDI KLOSI 0 

RENDITJA E DEPUTETËVE TË PD SIPAS NUMRIT TË FJALIMEVE  
Shtator-Dhjetor 2018 

EMRI DHE MBIEMRI FJALIME   EMRI DHE MBIEMRI FJALIME 

LULZIM BASHA 2   VALENTINA DUKA 1 

SALI BERISHA 2   XHEMAL GJUNKSHI 1 

TRITAN SHEHU 2   EDI PALOKA* 1 

KLEVIS BALLIU 2   AGRON SHEHAJ 0 

ANDON FRROKAJ 1   ALBANA VOKSHI 0 

DHURATA ÇUPI 1   ALDO BUMÇI 0 

EDMOND SPAHO 1   ASTRIT VELIAJ 0 

ENKELEJD ALIBEAJ 1   BARDH SPAHIA 0 

ERVIN SALIANJI 1   ENDRI HASA 0 

GENC POLLO 1   FATBARDHA KADIU 0 

GENT STRAZIMIRI 1   FLAMUR NOKA 0 

JORIDA TABAKU 1   FLORJON MIMA 0 

LINDITA METALIAJ 1   GRIDA DUMA 0 

LUAN BAÇI 1   HALIM KOSOVA 0 

LUÇIANO BOÇI 1   HEKURAN HOXHOLLI 0 

MYSLIM MURRIZI 1   ISUF ÇELAJ 0 

OERD BYLYKBASHI 1   IZMIRA ULQINAKU 0 

ORJOLA PAMPURI 1   LORENC  LUKA 0 

ROMEO GURAKUQI 1   NADIRE MEÇORAPAJ 0 

RUDINA HAJDARI 1    (*) Më shumë ndërhyrje sesa fjalim  

 

4.16. LSI: 18 DEPUTETË ME VETËM 19 FJALIME NË 4 MUAJ 

Ndryshe nga PD, deputetët e LSI kanë qenë më aktiv në parlament. Disa prej tyre kanë marrë pjesë në 

seanca ku opozita në tërësi ka bojkotuar ose në mbledhje të tjera komisionesh parlamentare pa praninë 

e PD. Kjo është bërë kryesisht për shkak të nevojës së deputetëve të veçantë për të shënuar pjesëmarrje 

përpara skadimit të afatit ligjor 6 mujor për prezencë të detyrueshme parlamentare. Megjithatë, në 

tërësi deputetët e LSI vijojnë të ndahen në dy kategori, ashtu si edhe në raportimet e kaluara, - një pjesë 

shumë aktive në parlament dhe në jetën publike dhe një pjesë tërësisht inaktive pa gjurmë në aktivitetin 

parlamentar e debatin politik në vend. Vlen të theksohet se angazhimi i deputetëve të rinj tek LSI ka 

rezultuar pozitiv, konkretizuar kjo edhe në nivelin e angazhimit në seancë dhe në komisione të 

deputetëve si Mehmetaj apo Braimllari. Deputetët të tjerë që vijnë nga përvoja universitare në LSI kanë 

qenë më shumë prezent në debatet mediatike e publike sesa në debatet parlamentare. 

NUMRI I FJALIMEVE – DEPUTETE E LSI 
KEJDI MEHMETAJ 3 

 
NORA MALAJ 1 

LUAN RAMA 3 
 

SEZAI ROKAJ 1 

ENDRIT BRAIMLLARI 2 
 

SILVA CAKA 1 

MONIKA KRYEMADHI 2 
 

AGRON ÇELA 0 

PETRIT VASILI 2 
 

EDMOND HAXHINASTO 0 

EDMOND PANARITI 1 
 

LEFTER KOKA 0 

FLOIDA KËRPAÇI 1 
 

PERPARIM SPAHIU 0 

KLAJDA GJOSHA 1 
 

VANGJEL TAVO 0 

NASIP NAÇO 1 
 

VIKTOR TUSHAJ 0 

SPECIALE 

 

 

 

 

 

ANKETIM ME DEPUTETËT  

 

MBI PËRCEPTIMIN E TYRE NDAJ FUNKSIONIT, ROLIT TË KUVENDIT,  

NJOHJEN E LEGJISLACIONIT, BILANCIN E AKTIVITETIT TË TYRE,  

RAPORTEVE ME PARTINË POLITIKE DHE ELEKTORATIN,  

RAPORTET E KUVENDIT ME INSTITICIONET E TJERA KUSHTETUESE,  

SI DHE TË DHËNAT MBI VETË DEPUTETËT,  

FORMIMIN, FAMILJEN, BESIMIN DHE KARRIERËN E TYRE  

5. ANKETIMI ME DEPUTETËT E KUVENDIT 

 

Gjatë vitit 2018 Instituti i Studimeve Politike zhvilloi një anketim me deputetët e Kuvendit lidhur me 

kualifikimin e tyre, nivelin e angazhimit politik, vlerësimin për politikën dhe aktivitetin parlamentar,  

njohjen e rregullores dhe ligjit dhe sugjerimet për përmirësim në të ardhmen.  

Qëllimi i anketimit është të masë perceptimin mbi problematikat e mësipërme nga këndvështrimi i vetë 

deputetëve, si dhe duke i ballafaquar gjetjet me sondazhe në të ardhmen me qytetarët, të bëjë analizën 

nga dy këndvështrimet. Gjetjet e anketimit kanë vlerë këshilluese edhe për vetë axhendën e Kuvendit në 

fazën e ndërhyrjeve të nevojshme në Rregullore ose në Statusin e Deputetit, si dhe kanë vlerë për 

partitë politike si burimi kryesor i karrierës, ashtu edhe për median, qytetarët dhe grupet profesionale.  

Të dhënat e marra nga përgjigjet e deputetëve u përpunuan nga stafi i ISP me qëllimin për të analizuar 

problematikat e ndryshme në parlament nga këndvështrimi parlamentar dhe për të sugjeruar 

përmirësime për të ardhmen. Materiali final u vendos të publikohej në kuadër të monitorimit të 

Kuvendit shtator-dhjetor 2018,  edhe për shkak të boshllëkut të krijuar nga mungesa e opozitës dhe për 

pasojë, e pamundësisë për të vlerësuar të gjithë deputetët për aktivitetin e tyre parlamentar.  

 

5.1. METODOLOGJIA 

Stafi i ISP ia adresoi pyetësorin të gjitha grupeve parlamentare (në formë kolektive) dhe mbi 100 

deputetëve (në komunikim nominal). Përgjigjet që erdhën nga grupet parlamentare ishin minimale, ndaj 

stafi i ISP u fokusua në punën e deputetëve në Komisione dhe në komunikimin online individual për të 

siguruar përgjigjet e mundshme për pyetësorin.  

Në përfundim të procesit, i dhanë përgjigje të plotë pyetësorit 78 deputetë dhe përgjigje të pjesshme 11 

deputetë. Në total u tërhoqën mendimet e 89 deputetëve, ose 63% e numrit të përgjithshëm të 

deputetëve. Nëse në listë hiqen ministrat (asnjë prej ministrave nuk u ftua të shprehej dhe ndaj nuk pati 

përfshirje në pyetësorin e ISP), atëherë përqindja e deputetëve që dhanë përgjigje është rreth 70%. 

Pjesë të përgjigjeve ishin deputetë të PS, PD, LSI dhe PDIU. Disa deputetë që përfaqësojnë kryetarët e 

partive të vogla, në tërësi nuk patën përgjigje pozitive, por në dy raste përgjigjesh, edhe ato ishin vetëm 

të pjesshme.  

 

5.2. JASHTË POLITIKËS, DOMINOJNË JURISTËT DHE EKONOMISTËT 

Të pyetur se cilat janë profesionet e tyre jashtë politikës, rezulton se dy kategoritë kryesore të 

profesioneve janë ekonomistët dhe juristët me nga 11.8%. Në vijim, kategoria e tretë kryesore është 

qenia biznesmen dhe marrja me biznes pas karrierës politike, ndjekur nga angazhimi si pedagog në 

universitete.  

Deputetët e tjerë deklarojnë se kanë profesione specifike: si biologë, mësues, inxhinierë, oficerë policie, 

ekspertë turizmi, veterinerë, etj, kurse 2.9% e tyre deklarojnë se kanë angazhime në shoqërinë civile, 

angazhime që do ti ruajnë edhe në të ardhmen. 

5.3. A JANË DEPUTETËT BESNIKË TË ZONËS ZGJEDHORE? 

Deputetët që kishin më shumë se një mandat parlamentar u pyetën nëse më 2018 vijojnë të kenë të 

njëjtën bashki/njësi elektorale, që kanë pasur edhe në mandatin e tyre të parë parlamentar. Nga 

përgjigjet rezultoi se 29% e deputetëve kanë ndryshuar bashkinë/njësinë elektorale dhe 3% e shohin 

ndryshimin shkak të reformës territoriale 2014. Në tërësi, 32% kanë ndryshuar zonë dhe 68% theksojnë 

se vijojnë të jenë deputetë në të njëjtën bashki/njësi ku kanë fituar edhe mandatin e parë të karrierës së 

tyre. Nëse i referohemi direkt zonës elektorale brenda vetë bashkive/njësive, atëherë numri i 

deputetëve që kanë ndryshuar zonën është shumë më i madh.  

Ndryshimi i zonave elektorale pas zgjedhjeve parlamentare është një dukuri që shpjegohet kryesisht me 

vendimmarrjet politike të kryesisë së sekretariatit të partive politike dhe një prej pasojave të sistemit 

elektoral proporcional, në të cilin qytetarët nuk votojnë deputetin por subjektin politik. Referuar të 

dhënave të zgjedhjeve parlamentare 2017, në fundin e vitit 2018 kur u realizua anketimi, rezulton se 

15% e drejtuesve kryesorë në listat e qarqeve (dy partitë e mëdha) kanë ndryshuar zonën elektoral në 

funksion të strategjive elektorale të partive. Shembull tipik është Kukësi dhe Dibra, dy qarqet më me 

shumë ndryshime. 

 

NËSE KENI MË SHUMË SE NJË MANDAT NË PARLAMENT 

 

PO 

 

JO 

 

TJETER 

 

JENI NË TË NJËJTËN ZONË SI NË MANDATIN E PARË 68% 29% 3% 

JENI NË TË NJËJTËN PARTI SI NË MANDATIN E PARË 92% 5% 3% 

 

5.4. BESIMI FETAR, 65% ME IDENTITET TË QARTË FETAR 

Më 2017 ISP pati publikuar të dhënat e besimit fetar të deputetëve. Në anketimin e zhvilluar direkt me 

deputetët më 2018, rezultoi se 65%  e deputetëve deklarojnë pa problem identitetin e tyre fetar, ndërsa 

35% deklarohen në forma mikse, ateistë ose besim fetar të përzier për shkak të besimeve të ndryshme 

fetare të prindërve të tyre dhe preferencave specifike personale.  

Në pyetjen e këtyre të fundit për të identifikuar një besim fetar dominues për veten e tyre, përgjigjet 

ishin nga më të larmishmet, - që nga “mysliman liberal”, “i krishterë i konvertuar”, “protestan” dhe deri 

tek “feja e shqiptarit është Shqiptaria”. 

 

5.5. DOMINUESE PËR DEPUTETË, FAMILJET ME 4 ANËTARË 

Deputetët u pyetën mbi numrin e anëtarëve në familjen e tyre, në mënyrë që të bëhet një lidhje midis 

përgjegjësisë në familje dhe angazhimit si deputet.  

Nga të dhënat rezultoi se mbi 52% e deputetëve kanë familje me katër anëtarë (bashkëshortë me dy 

fëmijë, ose me prindër që jetojnë së bashku). Familjet me më shumë se katër anëtarë zënë kuotën e 

dytë më të lartë, me 22.6%, familjet me 3 anëtarë zënë kuotën e tretë më të lartë me 10,2%, familjet e 

deputetëve me dy anëtarë zënë kuotën e katërt më të lartë me 8,8% të numrit të deputetëve të 

anketuar.  

Së fundi, numri i familjeve të deputetëve me përgjigje të ndryshme (familje që jeton e ndarë për shkak 

të emigrimit, që është në proces gjyqësor për ndarje, që është në bashkëjetesë, etj) zë kuotën 5,5% të 

numrit të deputetëve. Fakti se pjesa më e madhe e familjeve të deputetëve janë me nga 4-5 ose më 

shumë anëtarë, do të thotë se mbi 75% e deputetëve janë familjarë dhe kanë persona të tjerë nën 

përgjegjësi.  

 

5.6. DEPUTETËT: VETËM 35% KA PASUR POSTE NË PARTI PËRPARA ZGJEDHJES 

Deputetët u pyetën nëse përpara hyrjes në parlament kanë pasur përvojë politike drejtuese në sektorë 

të ndryshëm, si në parti politike, në funksionet e qeverisjes vendore, në jetën publike apo në sektorin 

publik.  

Nga përgjigjet e dhëna prej deputetëve rezulton se 35% e deputetëve kanë pasur përvojë angazhimi dhe 

drejtimi në partitë politike përpara hyrjes në parlament, - një kuotë shumë e vogël nëse merret parasysh 

fakti se qenia deputet është pozicioni i dytë më i lartë politik në një parti politike. Kuotë e të njëjtë kanë 

edhe deputetët që kanë pasur funksione drejtuese në qeverisjen lokale (të zgjedhur ose të emëruar), - 

kjo një e dhënë pozitive për nivelin e informacionit dhe ekspertizës që deputetët mund të kenë mbi 

problematikat e qeverisjes vendore në Shqipëri. përqindja e deputetëve që kanë pasur angazhime 

drejtuese publike në sektorë të ndryshëm, përfshirë drejtimi në institucione, në media, në OJF, botën 

akademike, etj, është relativisht më i ulët sesa dy kuotat e para, me vetëm 23.5% të të gjithë numrit të 

deputetëve.  

Nga të dhënat e sektorëve të tjerë, ka prurje me angazhime drejtuese në universitete (2,9%), në gazetari 

(2,9%), drejtues në sektorin privat (10,5%), etj. Kuota më e lartë u përket deputetëve që kanë pasur 

poste dhe angazhime drejtuese në sektorin publik, sidomos në administratë dhe në fushën e 

shërbimeve, të drejtorive dhe sektorëve të tjerë publikë.  

Fakti se ka më shumë prurje nga sektori administrativ e publik sesa nga sistemi i karrierës në partitë 

politike tregon se partitë politike të përfaqësuara në parlament kanë më shumë prirje promovimi për 

figura teknike sesa për figura të karrierës politike në fushatat elektorale. 

 

8.8 10.2 

52.9 

22.6 

5.5 

2 anëtarë 3 anëtarë 4 anëtarë Më shumë Tjeter 

FAMILJA JUAJ (NË PËRGJEGJËSINË TUAJ) PËRBËHET 

5.7. 50% E BASHKËSHORTËVE TË DEPUTETËVE PUNOJNË NË SHTET 

Deputetët u pyetën nëse bashkëshorti/bashkëshortja i/e tyre është ka angazhime politike dhe është i/e 

punësuar në shtet apo privat. Nga përgjigjet rezultoi se një e treta e deputetëve deklarojnë se 

bashkëshorti/bashkëshortja i/e tyre nuk ka angazhime në parti politike apo poste të ndryshme drejtuese 

politike, si dhe dy të tretat janë po ashtu jashtë politikës, por në angazhime të ndryshme publike. Vetëm 

2.9% e konfirmojnë angazhimin e kundërt.  

Lidhur me marrëdhëniet e punës, 8,8% e deputetëve deklarojnë se bashkëshorti/bashkëshortja i/e tyre 

janë të papunë, pra nuk kanë asnjë angazhim kontraktor punësimi në shtet apo në privat. Lidhur me 

angazhimet shtet – privat, rezulton se dominues për bashkëshortët e deputetëve është punësimi në 

shtet (50%) ndaj 35% në privat. Punësimi në shtet është tipar i shprehur tek të gjithë deputetët, por me 

theks të veçantë tek deputetët e mazhorancës, ku përqindja në shtet arrin deri në 70% e të pyeturve, 

kurse punësimi në privat është kryesisht tregues për një pjesë të deputetëve të opozitës. 

 

35.3 35.3 

23.5 

44.1 

Në parti politike Në Bashki / komunë Në jetën publike Në sektor publik  

PËRPARA HYRJES NË KUVEND A KENI PASUR PËRVOJË 
DREJTIMI? 

50 

35.5 

8.8 

2.9 

8.8 

5.9 

5.9 

29.4 

41.2 

58.5 

85.3 

67.6 

Punon në sektorin shtetëror 

Punon në sektorin privat 

Nuk është në marrëdhënie 
pune 

Është e angazhuar në parti 
/poste politike 

BASHKËSHORTI/BASHKËSHORTJA JUAJ: 

PO JO  TJETER 

5.8. PREFERENCA PËR FËMIJËT? SHKOLLA JASHTË VENDIT DHE SHKOLLAT PRIVATE 

Pyetja për angazhimin social e politik të bashkëshortëve është e lidhur me pyetjen për angazhimin social 

të fëmijëve të deputetëve (për ata që kanë fëmijë). Deputetët u pyetën nëse fëmijët e tyre mbi 14% janë 

me studime brenda ose jashtë vendit dhe se në dy rastet, dy të tretat e deputetëve refuzuan të japin 

informacion. Ndër ata që dhanë informacion rezulton se 26,5% e deputetëve i kanë dërguar fëmijët e 

tyre në shkollat e mesme ose të larta brenda vendit dhe 17,6% i kanë dërguar fëmijët në shkolla jashtë 

vendit.  

Lidhur me natyrën e shkollës, publike apo private, rezultoi se shumica e deputetëve që janë përgjigjur i 

kanë fëmijët e tyre në shkolla private (17,6%) ndaj atyre në shkollat publike (5,9%). Ndër përgjigjet e 

tjera deputetët dhanë variante të ndryshme alternative, si për shembull, një vit në shtet dhe dy vjet në 

privat, ose për ca kohë jashtë vendit, por më pas në shkollat brenda vendit, etj.  

Në tërësi, pa rëndësinë e detajeve, tabloja e të dhënave nga deputetët tregon se preferencë mbetet 

dërgimi i fëmijëve në shkolla të mesme ose të larta private dhe se përqindja e atyre që i kanë dërguar 

fëmijët në shkolla jashtë vendit është relativisht shumë më e lartë sesa përqindja e popullsisë votuese. 

 

 

5.9. KRITER KARRIERE? IDEOLOGJIA E NJEJTË ME ATË TË PARTISË 

Një prej pyetjeve që lidhen me cilësinë e përfaqësimit politik në Shqipëri, ka të bëjë me motivet, për të 

cilat deputetët janë zgjedhur. Anketimi iu drejtua deputetëve për të marrë prej tyre argumentet 

dominuese mbi arsyet që ata besojnë se kanë influencuar më së shumti në zgjedhjen e tyre deputet.  

Përqindjen më të lartë e ka marrë arsyetimi se deputetët janë ideologjikisht të njëjtë me partinë politike 

që i ka kandiduar dhe që përfaqësojnë. Kjo alternativë ka marrë miratimin e mbi dy të tretave të 

deputetëve të përfshirë në anketim.  

17.6 

5.9 

17.6 

26.5 

8.8 

14.7 

14.7 

5.9 

73.5 

79.4 

67.6 

67.6 

I keni në shkollë mesme/lartë private 

I keni në shkollë mesme/lartë publike 

I keni me studime të mesme ose të larta 
jashtë vendit 

I keni me studime të mesme ose të larta 
brenda vendit 

NËSE JENI PRIND DHE KENI FËMIJË NË MOSHË MBI 14 VJEÇ 

PO JO  PA PERGJIGJE 

Kategoria e dytë më e kuotuar është ajo e besimit nga deputetët se janë përzgjedhur nga vetë votuesit, - 

pavarësisht se sistemi aktual i votimit është me listë të mbyllur dhe votuesit nuk kanë mundësi të 

zgjedhin asnjë individ si deputet në parlament. kategoria e tretë më e kuotuar është “dëshira për të 

kontribuar” pavarësisht ideologjisë politike që përfaqëson partia dhe individi.  

Një tipar i tillë zakonisht është në sistemet mazhoritare dhe jo në proporcionale, megjithatë përgjigjia e 

deputetëve tregon se ose një pjesë e tyre e besojnë vërtetë këtë alternativë ose kanë tendencën të 

shfaqen jo partiakë në funksionin e tyre parlamentar.  

Kategoritë që lidhen me partinë, - besimi se deputeti është i vlefshëm në partinë e tij dhe se deputeti 

ndjehet i përmbushur me partinë e tij, - kanë kuota të njëjta vlerësimi, me vetëm 35% mbështetje.  

Kjo do të thotë se shumica e deputetëve nuk e vlerësojnë veten si vlerë të veçantë në partinë e tyre 

politike dhe nuk mendojnë se partia e tyre politike ka forcën për të përmbushur aspiratat e deputetëve 

të zgjedhur. Së fundi, vetëm një numër minimal deputetësh pranojnë se janë zgjedhur deputet për 

shkak se kanë njohje personale me liderin politik / kryetarin e partisë dhe se besojnë tek ata.  

 

Duke u bazuar në përvojën politike 2017-2018 (për deputetët e zgjedhur për herë të parë) dhe përvojën 

në vite në parlament për ata që kanë aty më shumë mandate përfaqësimi, deputetët u pyetën mbi 

vlerësimet e tyre mbi politiken dhe forcën e saj ndryshuese në shoqëri. Konkretisht, 90-92% e 

deputetëve mendojnë se përmes angazhimit në politike mund të ndryshohen gjerat në vend dhe se vetë 

deputetët kanë ende shumë për të dhënë në politikë.  

Dy të tretat e deputetëve të anketuar mendojnë për veten e tyre se ndjehen të realizuar/përmbushur në 

synimet për të cilat ata hynë në politikë, - tregues i vetëvlerësimit të lartë për veten e tyre. Ndaj në 

alternativën nëse deputetët ndjehen të penduar që hynë në politikë, vetëm 11% konfirmojnë se janë të 

penduar, pra edhe të zhgënjyer, kurse pjesa tjetër prej 89% ndjehet komode dhe ka ambicie për të vijuar 

karrierën politike. 

67.6 

35.3 

35.3 

44.1 

2.9 

38.2 

Jeni ideologjikisht i njëjtë me partinë tuaj 

Ndjeheni i përmbushur me partinë tuaj 

Besoni se jeni  i vlefshëm për partinë tuaj 

Besoni se jeni i përzgjedhur nga votuesit 
tuaj 

Keni besim dhe njohje te afërt me kryetarin 
e partisë tuaj 

Nuk jeni nisur nga ideologjia, por nga 
dëshira për kontribut 

KENI KANDIDUAR SI DEPUTET NË PARTINË TUAJ PËR SHKAK SE: 

Interesante është vlerësimi i deputetëve se rreth dy të tretat nuk bien dakord me vlerësimin se politika i 

ndryshon njerëzit dhe jo e anasjelltë, - një vlerësim i dukshëm për fuqinë e elektoratit dhe qytetarëve 

për të ndryshuar politikën dhe imponuar vendimmarrjet. Disa të dhëna të dala nga përgjigjet janë 

gjithashtu interesante. Për shembull, fakti se 44%e deputetëve janë të bindur se nuk kanë hapësirë për 

të ndryshuar gjërat në vend, pra se sistemi aktual përfaqësues nuk është funksional dhe kufizon 

hapësirën për reforma, si dhe të dhënat se 33% e deputetëve shprehen se ende nuk janë të përmbushur 

në synimet e tyre politike. 

 

5.10. VLERËSIMI I DEPUTETËVE PËR NIVELIN E TYRE TË KUALIFIKIMIT, 

TRAJNIMIT DHE TË NEVOJAVE 

Një set pyetjesh iu adresuan deputetëve lidhur me kapacitetet e tyre për kualifikim brenda parlamentit, 
për informacion, për trajnim, për angazhime në botime brenda kuadrit parlamentar, etj. Pyetjet e 
mëposhtme janë të rëndësishme për të kuptuar raportin e deputetëve me facilitetet që ofron vetë 
parlamenti. Nga të dhënat rezulton se: 

 vetëm një e treta e deputetëve janë frekuentues të arkivit dhe bibliotekës së Kuvendit;  

 38% janë lexues të revistës së Kuvendit, e cila u jepet falas deputetëve;  

 70% janë ndjekës të rregullt të Fletores Zyrtare ku botohen ligjet e miratuara nga vetë 

deputetët,  

 88% janë ndjekës të rregullt të medias politike (gazeta dhe në TV),  

 58% deklarojnë se janë ndjekës të ndonjë prej mediave të huaja kur shkruhet për Shqipërinë;  

 64% deklarojnë se janë lexues të rregullt të librave politikë më në zë që botohen në Shqipëri;  

 79% marrin pjesë rregullisht në trajnime, konferenca e seminare në Kuvend; 

 41% janë angazhuar në shkrime të ndonjë artikulli në revista të ndryshme përfshirë atë të 

Kuvendit, 

 85% janë pjesëmarrës në referime të ndryshme, brenda e jashtë vendit, si dhe  

 Vetëm një e treta e deputetëve janë ndjekës të rregullt të mediave të ndryshme sociale  

67% 

90% 

92% 

44% 

11% 

33% 

33% 

10% 

8% 

56% 

89% 

67% 

Jeni i realizuar/përmbushur në synime që 
hytë në politike 

Jeni i bindur se përmes politikës mund të 
ndryshoni gjërat 

Jeni i bindur se keni ende shumë për të 
dhënë në politikë 

Jeni i bindur se nuk keni hapësirë për të 
ndryshuar gjërat 

Jeni i bindur se keni gabuar që hytë në 
politikë 

Jeni i bindur se politika i ndryshon njerëzit 
dhe jo e kundërta 

PAS PËRVOJËS SË DERITANISHME NË POLITIKË MENDONI SE: 

JO  PO 

Të dhënat janë interesante dhe meritojnë të testohen edhe në anketime të tjera periodike për të parë 

bazën e tyre reale dhe evoluimin gjatë viteve. Për shembull, drejtori i ISP është një prej anëtarëve të 

Bordit të Revistës “Kuvendi” dhe nga kjo njohje e afërt, konfirmon vetëm një numër minimal 

deputetësh, të cilët janë angazhuar dhe kanë botuar në këtë revistë gjatë viteve të fundit.  

Fakti se vetëm pak deputetë botojnë, ndërkohë që ata deklarojnë se kanë botuar në përqindje të lartë, 

është tregues i të dhënave të pasakta të dhëna nga deputetët dhe i keqinterpretimit prej tyre të 

koncepteve “botim”, “referim”, etj. Për shembull disa deputetë kishin shënuar si referime edhe fjalimet 

e mbajtura në evenimente të ndryshme politike dhe elektorale të zonës së tyre,  angazhim që de facto 

nuk përbën kontribut profesional dhe as shkencor.  

 

MUNDËSITË / KAPACITETET /  

NEVOJAT E KUALIFIKIMIT PROFESIONAL 
 

 

PO 
 

JO 
 

TJETER 

JENI VIZITOR I RREGULLT I ARKIVIT DHE BIBLIOTEKËS SË KUVENDIT? 29,4 41,2 29,4 

JENI NDJEKËS I RREGULLT I REVISTËS DHE BOTIMEVE TË KUVENDIT? 38,2 29,5 32,4 

JENI NDJEKËS I RREGULLT I FLETORES ZYRTARE DHE I VENDIMMARRJEVE 

TË NDRYSHME? 

70,6 13,8 14,7 

JENI NDJEKËS I RREGULLT I MEDIAS POLITIKE (MEDIA E SHKRUAR, TV)? 88,2 2,9 8,8 

JENI NDJEKËS I RREGULLT I SHTYPIT TË HUAJ MBI SHQIPËRINË? 58,8 27,7 13,5 

JENI LEXUES I RREGULLT I LIBRAVE POLITIKË BASHKËKOHORË? 64,7 5,9 29,4 

JENI PJESËMARRËS I RREGULLT NË AKTIVITETE TRAJNIMI, KONFERENCA, 

SEMINARE? 

79,4 5,9 14,7 

KENI SHKRUAR ARTIKULL NË REVISTËN KUVENDI OSE REVISTE TJETËR 

SHKENCORE? 

41,2 28,6 29,4 

KENI FOLUR / LIGJËRUAR NË KONFERENCA /SEMINARE / AKTIVITETE 

BRENDA E JASHTË? 

85,3 2,9 11,8 

JENI PËRDORUES I RREGULLT I RRJETEVE SOCIALE? 32,4 22,8 42,8 

 

5.11. PËRDORIMI I MEDIAVE SOCIALE NGA DEPUTETËT 

Ndër një e treta e deputetëve që përdorin rregullisht rrjetet sociale ka deputetë që kanë akses dhe 

përvojë me të gjitha mediat kryesore sociale, siç ka deputetë me aktivitet vetëm në media të veçanta.  

 

66% 

25% 

4% 5% CILAT RRJETE SOCIALE  
PËRDORNI MË SHUMË? 

Facebook 

Facebook, instagram, 
twitter 
Twitter 

Instagram 

Deputetët u pyetën për të dhënë përgjigje dhe nga të dhënat, rezultoi se 66% e atyre që përdorin rrjetet 

sociale (pra e 32% të deputetëve) janë përdorues vetëm të Facebook, 25% janë përdorues të tri mediave 

sociale, - facebook, twitter dhe Instagram, 4% vetëm në twitter dhe 5% vetëm Instagramin. 

 

5.12. 75% E DEPUTETËVE, VLERËSIM MAKSIMAL PËR RAPORTET MONITORUESE  

Një set pyetjesh adresuar deputetëve lidhen me raportin midis grupeve monitoruese të ndryshme me 

fokus Kuvendin dhe vetë aktivitetin e deputetëve / Kuvendit. Pyetjes nëse monitorimet kanë qenë të 

sakta, 48% i vlerësojnë pozitivisht, 20% negativisht dhe 30% kanë vlerësim alternativ. Pyetjes vijuese 

nëse monitorimet dhe rezultatet e tyre kanë qenë të dobishme, 75% janë konfirmuese, një raport 

shumë i lartë pozitiv.  

Në vlerësimin se raportet kanë ndikuar në rritjen e transparencë së Kuvendit, 58% janë konfirmues dhe 

vlerësues ndaj 16% të deputetëve që mendojnë ndryshe, ndërkohë që 9% kanë mendim alternativ. 

Rreth gjysma e deputetëve deklarojnë se raportet e monitorimit e kanë lehtësuar punën e tyre si 

deputetë, ndërkohë që 30% janë kritikë.  

Në lidhje me fjalimet dhe angazhimin e deputetëve në to, rezulton se 26% mendojnë se gara për të dalë 

mirë në raportet monitoruese ka rritur fiktivitetin e diskutimeve të deputetëve në seanca dhe në 

komisione, ndaj 45% që mendojnë ndryshe.  

 

Pyetja e fundit lidhej me konkurrencën e deputetëve brenda grupit parlamentar për shkak të raporteve 

monitoruese. 28% e deputetëve mendojnë se raportet monitoruese kanë rritur konkurrencën e 

deputetëve brenda grupeve parlamentare, ndërkohë që 43% e deputetëve mendojnë se nuk kanë 

ndikuar në nivelin e konkurrencës. Në total 28% kanë mendim alternativ, përfshirë edhe dilemën në 

vlerësimin pozitiv apo kritik. 

 

48.9 

75.5 

58.8 

44.4 

26.3 

28.5 

20.6 

14.7 

16.7 

29.4 

45.4 

43.2 

30.1 

9.6 

24.4 

25.6 

28.2 

28.1 

Mendoni se kanë qenë të sakta 

Mendoni se kanë qenë të dobishme 

Kanë rritur transparencën  e Kuvendit 

Kanë lehtësuar punën tuaj si deputet 

Kanë krijuar fiktivitet në diskutime nga deputetët 

Kanë rritur konkurrencën brenda deputetëve në 
grup 

LIDHUR ME MONITORIMET QË I BËHEN KUVENDIT  

PO JO  TJETER 

5.13. STATUSI, PËRFITIMET DHE SUGJERIMET 

Një set tjetër pyetjesh lidhet me statutin e deputetit, me privilegjet, të drejtat dhe përfitimet në kuadër 

të tij. Kjo është një problematikë që shpesh krijon debate në publik, ndaj ISP e përfshiu në detaje në 

anketimin e tij ndaj Kuvendit. Mbi bazën e përgjigjeve të dhëna nga deputetët, të cilat në tërësi kishin 

përgjigje të prera dhe jo ekuivoke si dhe shumica absolute e tyre preferuan të përgjigjen, rezulton se: 

 Mbi 82% kanë pasaportë diplomatike për bashkëshortët e tyre 

 Mbi 85% kanë përfituar trajtim të rregullt financiar (dieta, honorare, etj) 

 Mbi 55% kanë zyrë në dispozicion të ofruar nga Kuvendi 

 Mbi 35% kanë kaluar makinë pa doganë për veten e tyre 

 Mbi 52% kanë përdorur sallën VIP në Rinas në udhëtimet e tyre 

 Mbi 92% mendojnë se rroga që marrin është e pamjaftueshme 

 Mbi 44% janë kundër sistemit aktual të llogaritjes së rrogës nga Kuvendi 

 Mbi 85% ankohet se rroga i pamundëson takime të rregullta elektorale 

 Mbi 77% nuk i përballon dot shpenzimet me rrogën e deputetit 

 Mbi 55% janë kundër penalizimit në rrogë në rast mungesë në Kuvend 

 Mbi 91% janë pro stafit teknik në dispozicion për deputetët në Kuvend 

 Mbi 85% kërkojnë buxhet personal parlamentar për aktivitetet e tyre 

 

 

LIDHUR ME TË DREJTAT DHE PËRGJEGJËSITË SI DEPUTET 
 

 

PO 

 

JO 

 

TJETER 

A KENI PËRFITUAR PASAPORTË DIPLOMATIKE PËR VETEN E BASHKËSHORTIN/EN? 82,11 8,16 9,19 

A KENI PËRFITUAR TRAJTIM FINANCIAR NGA KUVENDI (DIETA, HONORARE, ETJ)? 85,4 9,1 5,3 

A KENI ZYRË NË DISPOZICION TË OFRUAR NGA KUVENDI? 55,9 35,3 8,7 

A KENI KALUAR MAKINË PA DOGANË PËR VETEN TUAJ? 35,3 61,8 2,9 

A KENI PËRDORUR SALLËN VIP NË AEROPORTIN E RINASIT? 52,9 44,1 2,9 

A MENDONI SE RROGA E DEPUTETIT ËSHTË E MJAFTUESHME PËR PUNËN QË BËNI? 2,9 91,2 5,9 

A  MENDONI SE RROGA E DEPUTETIT DUHET NJËSUAR, JO E NDARË NË ZËRA? 44,1 29,4 25,5 

A MENDONI SE RROGA E DEPUTETIT I LEJON TAKIME TË RREGULLTA ELEKTORALE?  5,4 85,7 8,8 

A MENDONI SE RROGA E DEPUTETIT I PËRBALLON SHPENZIMET E NEVOJSHME?  16,6 77,9 5,4 

A MENDONI SE RROGA DUHET KUFIZUAR NË RAST MUNGESE NË KUVEND? 35,8 55,9 8,2 

MENDONI SE DEPUTETI DUHET TË KETË STAF TEKNIK TË PAGUAR NË DISPOZICION? 91,2 4,9 2,9 

MENDONI SE DEPUTETI DUHET TË KETË BUXHET PERSONAL PËR AKTIVITETET? 85,8 7,9 5,9 

A MENDONI SE PRAKTIKA E OSBE PËR ZYRA NË QARK KA QENË EFEKTIVE? 55,9 41,9 2,1 

5.14. SHUMICA ABSOLUTE E DEPUTETËVE TË KËNAQUR ME PUNËN E VET 

Një tregues i rëndësishëm i aktivitetit parlamentar është raporti i tyre me pritshmëritë e elektoratit dhe 

përgjegjësitë ligjore në funksion. Bazuar në këtë element të rëndësishëm ISP i pyeti deputetët për një 

set pyetjesh që lidhen me vlerësimin e bilancit të tyre parlamentar gjatë vitit 2017-2018. Rezultatet më 

domethënëse të përgjigjeve për këto pyetje janë si më poshtë: 

 Mbi 82% thonë se kanë përfaqësuar me dinjitet elektoratin / partinë 

 Mbi 79% mendojnë se e kanë justifikuar besimin e elektoratit 

 Vetëm 41% ndaj 45% deklarojnë rezultate mesatare në punën e tyre 

 Mbi 55% deklarojnë se kanë pasur vështirësi në mbajtjen e premtimeve 

 Vetëm 8-9% pranojnë se kanë dështuar në pritshmëritë ndaj tyre 

 Mbi 20% nuk identifikojnë bilanc personal pune, por bilanc kolektiv (partia) 

 Mbi 52% zotohen të kenë rezultate më të larta gjatë vitit 2018-2019 

 Mbi 64% pranojnë se kanë mësuar nga kolegët e tyre më me përvojë në Kuvend 

 

 

SI E VLERËSONI PUNËN TUAJ PERSONALE GJATË 2017 - 2018? 
 

 

PO 

 

JO 

 

TJETER 

KAM PËRFAQËSUAR ME DINJITET ELEKTORATIN DHE PARTINË 82,4 14,7 2,9 

KAM JUSTIFIKUAR BESIMIN E ELEKTORATIT DHE PRITSHMËRINË PUBLIKE 79,4 6,9 13,6 

KAM PASUR REZULTATE MESATARE NË PUNËN TIME SI DEPUTET 41,2 45,8 12,8 

KAM PASUR VËSHTIRËSI TË MBAJ PREMTIMET DHE TË KRYEJ DETYRËN 55,8 14,8 29,4 

KAM DËSHTUAR TË PËRMBUSH PRITSHMËRITË E ELEKTORATIT DHE PARTISË 8,8 57,6 33,5 

NUK KAM BILANC PERSONAL, AKTIVITETI IM VARET NGA GRUPI/PARTIA 20,5 38,4 41,1 

GJATË VITIT TJETËR DO TË KEM REZULTATE MË TË PREKSHME / LARTA 52,9 14,7 31,9 

KAM PUNUAR SI DEPUTET DUKE MËSUAR NGA KOLEGËT MË ME PËRVOJË 64,7 18,1 17,1 

 

 

5.16. DEPUTETËT: KRITIKAT QYTETARE JANË PARAGJYKUESE 

Një set tjetër pyetjesh lidhet me raportet midis perceptimit të deputetëve për kritikat publike dhe me 

perceptimin e publikut ndaj deputetëve. Të pyetur mbi këto raporte, deputetët dhanë përgjigje, të cilat 

na ndihmojnë të rendisim gjetjet kryesore janë më poshtë.  

Nga këto të dhëna rezulton se deputetët në tërësi nuk janë të familjarizuar me kritikat publike dhe nuk e 

pranojnë në tërësi perceptimin publik kritik ndaj tyre. Ata fajësojnë publikun mbi nivelin e ulët të besimit 

dhe nivelin e lartë të kritikave, ndërkohë që pranojnë se vetë deputetët bëjnë premtime jashtë 

mundësive reale të tyre për t’i mbajtur ato.  

 82% ankohen se publiku është paragjykues ndaj deputetëve 

 60% mendojnë se perceptimi publik kritik ndaj tyre është i drejtë  

 53% vlerësojnë se kritikat publike kanë qenë të pabazuara 

 79% ankohen se qytetarët nuk i njohin kompetencat e deputetëve 

 70% vlerësojnë se deputetët premtojnë jashtë kapaciteteve të tyre 

 73% mendojnë se sulmohen pa të drejtë nga publiku 

 

LIDHUR ME PERCEPTIMIN PUBLIK MBI DEPUTETËT  

DHE RAPORTIN ME QYTETARËT: 

 

PO 

 

JO 

 

TJETER 

NDJENI SE PUBLIKU ËSHTË PARAGJYKUES NDAJ DEPUTETËVE? 82,4 5,8 11,6 

NDJENI SE NDJESIA KRITIKE NDAJ ËSHTË NË TËRËSI E DREJTË? 59,3 32,4 8,3 

NDJENI SE KRITIKAT E TYRE JANË TË PABAZUARA? 53,5 16,5 29,9 

NDJENI SE QYTETARËT NUK NJOHIN KOMPETENCAT E DEPUTETËVE? 79,4 14,7 5,8 

NDJENI SE DEPUTETËT PREMTOJNË MË SHUMË SESA MUND TË BËJNË? 70,6 8,8 20,6 

NDJENI SE DEPUTETËT SULMOHEN PA TË DREJTË NGA PUBLIKU? 73,5 9,8 16,6 

 

5.17. DEPUTETËT, RRETH 80% KËRKOJNË TRAJNIME VJETORE NGA KUVENDI  

Deputetët u pyetën edhe për problematika që lidhen me asistencën që atyre iu ofrohet nga Kuvendi, 

nga partia e tyre politike dhe nga grupi parlamentar në ushtrimin sa më cilësor të funksionit të tyre 

parlamentar. Të dhënat me gjetjet kryesore janë të renditura më poshtë. Vlerësimi i përgjithshëm është 

se deputetët deklarojnë njohje të thelluar të Rregullores së Kuvendit dhe të Statutit të Deputetit, por në 

praktikë konstatohet mosrespektim i tyre dhe në shumë raste, edhe mos njohje e tyre. Deputetët marrin 

më shumë asistencë teknike e politike nga partia e tyre politike sesa nga Kuvendi dhe se kanë vlerësim 

kritik për aftësitë e këshilltarëve në grupet e tyre parlamentare. Ata kërkojnë trajnime të përvitshme 

parlamentare në lidhje me funksionin dhe problematikat e konstatuara në jetën parlamentare.  Gjetjet 

kryesore janë si më poshtë: 

 97% deklarojnë se kanë njohuri të thelluara mbi Rregulloren 

 94% kanë marrë kopje falas të rregullores dhe të ligjit mbi statusin 

 75% kanë marrë pjesë në trajnime të ndryshme mbi funksionet / rolin 

 82% kanë marrë pjesë në trajnime të ofruara nga partia e tyre politike 

 79% kërkojnë trajnime vjetore nga Kuvendi mbi problematikat parlamentare 

 64% konfirmojnë se janë asistuar rregullisht nga stafi i Kuvendit 

 8% deklarojnë se janë refuzuar në kërkesën për asistencë nga stafi i Kuvendit 

 61% vlerëson se Kuvendi ka staf të aftë për të ofruar ekspertizë  

 82% janë asistuar rregullisht në punën e tyre nga grupi i tyre parlamentar 

 76% janë asistuar rregullisht në punën e tyre nga partia e tyre politike 

 29% thonë se këshilltarët e grupit janë më shumë politikanë sesa ekspertë 

NË LIDHJE ME AKTIVITETIN E DEPUTETËVE DHE TË PARLAMENTIT 

 

PO 

 

JO 

 

TJETER 

A KENI NJOHURI TË THELLUARA MBI RREGULLOREN DHE MBI STATUSIN E DEPUTETIT? 97,1 2,9 0 

A KENI NË DISPOZICION KOPJE FALAS TË RREGULLORES DHE TË STATUSIT? 94,1 5,7 0,2 

A KENI PASUR TRAJNIME NGA KUVENDI MBI FUNKSIONET DHE ROLIN E DEPUTETIT? 75,4 24,5 0,1 

A KENI PASUR TRAJNIME NGA PARTIA JUAJ MBI FUNKSIONET DHE ROLIN E DEPUTETIT? 82,4 11,8 5,8 

A NDJENI NEVOJËN TË KETË TRAJNIME VJETORE MBI PROBLEMATIKA PARLAMENTARE? 79,4 11,8 8,8 

A JENI ASISTUAR RREGULLISHT PËR LIGJE NGA STAFI I KUVENDIT? 64,7 25,5 9,8 

A JENI REFUZUAR PËR ASISTENCË LIGJORE NGA STAFI I KUVENDIT? 8,8 79,4 11,8 

A MENDONI SE STAFI I KUVENDIT KA KAPACITETE TË OFROJË ASISTENCËN E DUHUR? 61,7 29,4 8,8 

A JENI ASISTUAR RREGULLISHT NGA STAFI POLITIK I GRUPIT TUAJ PARLAMENTAR? 82,3 8,8 8,8 

A JENI ASISTUAR RREGULLISHT NGA STAFI POLITIK I PARTISË (NË PARTI JO NË KUVEND)? 76,4 17,5 5,9 

A MENDONI SE KËSHILLTARËT E GRUPIT TUAJ JANË MË SHUMË POLITIKË SE EKSPERTË? 29,1 59,9 10,9 

 

5.18. SHUMICA KËRKOJNË VENDIMMARRJE ME VOTIM ALTERNATIV NË GRUP 

Deputetë mblidhen në grupe parlamentare pothuajse çdo javë për të debatuar mbi axhendën politike 

dhe parlamentare. Në kushtet kur mazhoranca parlamentare është njëherësh edhe mazhorancë në 

qeveri axhenda kushtëzohet dhe imponohet nga qeveria, kurse opozita tradicionalisht gjatë dekadës së 

fundit e përdor mbledhjen e grupit për vendimmarrjet më të rëndësishme politike. Dy format e 

mbledhjes nuk ndikojnë në vlerësimin e rolit dhe përgjegjësisë së posaçme që kanë në partitë respektive 

kryetarët e grupeve parlamentare. Drejtuesit e grupeve kanë peshë specifike politike dhe publike dhe 

janë burime referimi për median, politikën, partnerët ndërkombëtarë, etj.  

Në lidhje me raportet e deputetëve me grupin e tyre parlamentar ISP ndërtoi një set pyetjesh bazë, të 

cilat na ndihmojnë të zbulojmë e vlerësojmë më mirë problematikat “brenda familjes politike”. Nga 

gjetjet kryesore të anketimit rezultoi se: 

 Mbi 11% vlerësojnë se kryetari i grupit ka vendimmarrje selektive 

 Rreth 6% mendojnë se vendimmarrja në grup është formale 

 Mbi 55% kërkojnë votim alternativ për vendimmarrjet në grupe 

 Rreth 6% mendojnë se kryetari i grupit ka më shumë pushtet sesa duhet 

 Mbi 41% mendojnë se duhet votëbesim të kryetarit të grupit në çdo fillim sesioni 

 Mbi 38% vlerësojnë se deputetët e vjetër janë më të preferuar se të rinjtë 

 Mbi 26% mendojnë se deputetët e rinj nuk kanë ofruar ndonjë risi 

 Një e treta e deputetëve vlerëson se ka dallime cilësore mes deputetëve gra e burra 

 Mbi 69% vlerësojnë se disa deputetë në grup kanë më shumë pushtet se të tjerët 

NË LIDHJE ME GRUPET PARLAMENTARE DHE CILËSINË NË PËRFAQËSIM 
 

 

PO 

 

JO 

 

TJETER 

A MENDONI SE KRYETARI I GRUPIT MERR VENDIME SELEKTIVE PËR DEPUTETET NË GRUP? 11,8 79,4 8,3 

A MENDONI SE VENDIMMARRJA NË GRUP ËSHTË FORMALE NGA KRYETARI? 5,9 85,3 8,8 

A MENDONI SE VENDIMMARRJA NË GRUP DUHET TË JETË GJITHNJË ME VOTIM ALTERNATIV? 55,9 29,4 14,7 

A MENDONI SE KRYETARI I GRUPIT KA MË SHUMË PUSHTET SESA DUHET TË KETË NË GRUP? 5,9 82,4 11,8 

A MENDONI SE KRYETARI I GRUPIT DUHET VOTËBESUAR ÇDO FILLIM SESIONI TË KUVENDIT? 41,2 44,1 14,7 

A MENDONI SE DEPUTETËT E VJETËR JANË MË TË PREFERUAR SE TË RINJTË? 38,2 52,9 8,7 

A MENDONI SE DEPUTETËT E RINJ NUK KANË OFRUAR RISI NË PARLAMENT? 26,4 64,7 8,8 

A MENDONI SE KA DALLIME CILËSORE PUNE MIDIS GRAVE E BURRAVE NË PARLAMENT? 32,3 64,7 2,9 

A MENDONI SE DISA DEPUTETË KANË MË SHUMË PUSHTET SE DISA TË TJERË NË GRUP? 69,5 23,5 6,9 

 

5.19. RRETH 15% E DEPUTETËVE PRANOJNË VOTIME NË KONFLIKT PERSONAL INTERESI 

Të dhënat e nxjerra nga ky set pyetjesh ndihmojnë të kuptojmë një sërë problematikash që kërkojnë 

përmirësim ose zgjidhje më optimale në Kuvend. Konkretisht, zyrtarisht Kuvendi ka raportuar 0 raste të 

konfliktit të interesit të deputetëve në vendimmarrjen e tyre, ndërkohë që në anketim vetë deputetët 

deklarojnë se 14% e tyre kanë pasur raste të konfliktit personal të interesit me ligje të caktuara për të 

cilat kanë diskutuar dhe kanë votuar. Po ashtu, gati një e treta e deputetëve deklarojnë se nuk janë në 

dijeni të kostos financiare të akteve që vetë votojnë, dhe rreth një e treta nuk është në dijeni për nivelin 

e zbatimit të akteve që miratojnë përfshirë edhe rezultat parlamentare.  

Deputetët në masën absolute deklarojnë se janë në dijeni të peticioneve që vijnë në Kuvend, dhe gjysma 

e tyre janë në dijeni të kalendarit të punimeve mujore të bashkisë/qarkut apo të mbledhjes së Këshillit 

të Ministrave, por nga monitorimi aktiv i parlamentit rezulton se këto të dhëna janë të pamundura. 

Axhenda e Këshillit të Ministrave nuk është publike dhe formësohet në rrugë të mbyllur administrative 

dhe se 95% e bashkive dhe qarqeve të Shqipërisë i kanë kthyer përgjigje zyrtare ISP-së se nuk kanë 

informuar asnjëherë deputetët për kalendarin e tyre të punimeve mujore.  

 Mbi 88% janë të informuar mbi ligjet dhe aktet e Kuvendit 

 Mbi 88% janë të informuar mbi kalendarin e punës në Kuvend 

 Mbi 73% janë të informuar mbi peticionet adresuar Kuvendit 

 Mbi 38% nuk janë të informuar për kalendarin e punës së bashkisë/qarkut 

 Mbi 47% nuk janë të njohur me axhendën e mbledhjeve të qeverisë 

 Mbi 73% janë të informuar mbi botimet e Kuvendit 

 Mbi 70% informohen mbi trajtimin financiar në Kuvend 

 Mbi 47% nuk kanë bërë asnjë propozim në axhendë/Kuvend 

 Mbi 41% janë informuar mbi ecurinë e nismave të tyre ligjore 

 Mbi 61% janë të informuar mbi ecurinë e kërkesave në Kuvend 

 Mbi 70% janë të informuar mbi aktivitetet e Kuvendit 

 Rreth 30% nuk janë të informuar mbi kostot financiare të ligjeve që votojnë 

 Një e treta nuk janë të informuar mbi ecurinë/zbatimin e ligjeve që votojnë 

 Mbi 29% nuk janë të informuar mbi ecurinë e rezolutave të miratuara 

 Mbi 29% nuk janë të informuar mbi rastet e konfliktit të interesit në Kuvend 

 Mbi 14% deklarojnë se kanë pasur raste personale të konfliktit të interesit 

 

NË LIDHJE ME RREGULLOREN DHE PERGJEGJËSITË QË BUROJNË PREJ SAJ 

 

PO 

 

JO 

 

TJETER 

A JENI INFORMUAR SIPAS RREGULLORES PËR LIGJET DHE AKTET E KUVENDIT? 88,2 5,9 5,9 

A JENI INFORMUAR SIPAS RREGULLORES PËR KALENDARIN E PUNËS NË KUVEND? 88,2 2,9 8,8 

A JENI INFORMUAR SIPAS RREGULLORES PËR PETICIONET ADRESUAR KUVENDIT? 73,5 17,6 8,8 

A JENI INFORMUAR SIPAS LIGJIT ME KALENDARIN MUJOR TË BASHKISË/QARKUT TUAJ? 50 38,2 11,8 

A JENI INFORMUAR SIPAS LIGJIT ME AXHENDËN E MBLEDHJEVE TË QEVERISË? 44,1 47,1 8,8 

A JENI INFORMUAR SIPAS RREGULLORES ME BOTIMET E KUVENDIT? 73,5 14,7 11,8 

A JENI INFORMUAR ME DETAJE TË TRAJTIMIT TUAJ FINANCIAR NGA KUVENDI? 70,6 14,7 14,7 

A KENI RAST KUR KENI FUTUR NJË NISMË TUAJËN NË AXHENDËN PARLAMENTARE? 38,2 47,1 14,7 

A JENI INFORMUAR SIPAS RREGULLORES ME ECURINË E NISMAVE TUAJA LIGJORE? 41,2 14,7 44,1 

A JENI INFORMUAR SIPAS RREGULLORES ME ECURINË E KËRKESAVE TUAJA NË KUVEND? 61,7 14,7 23,5 

A JENI INFORMUAR ME AKTIVITETIN E INSTITUCIONIT TË KUVENDIT? 70,5 14,7 14,7 

A JENI INFORMUAR SIPAS LIGJIT ME KOSTOT FINANCIARE TË LIGJEVE QË KALOJNË? 58,7 29,4 11,8 

A JENI INFORMUAR ME ECURINË/ZBATUESHMËRINË E LIGJEVE QË JU MIRATONI? 51,8 32,4 15,7 

A JENI INFORMUAR ME ECURINË/ZBATUESHMËRINË E REZOLUTAVE QË MIRATONI? 52,9 29,4 17,6 

A JENI INFORMUAR SIPAS LIGJIT ME RASTET E KONFLIKTIT TË INTERESIT NË KUVEND? 52,9 29,4 17,6 

A KENI PASUR RAST TË DEKLARONI KONFLIKTIN TUAJ TË INTERESIT ME NJË AKT LIGJOR? 14,7 67,6 17,6 

 

 

5.20. RRETH 12% E DEPUTETËVE PRANOJNË VOTIMIN E LIGJEVE PA I KUPTUAR ATO 

Në ushtrimin e funksionit parlamentar merr rëndësi edhe raporti i deputetëve me integritetin e tyre 

personal në votimin e ligjeve dhe aktivizimin politik, raportet me median dhe me publikun, me të drejtat 

dhe me mjedisin e sigurt dhe të përshtatshëm për të ushtruar funksionet e tyre. Të dhënat më të 

rëndësishme të këtij seti pyetjesh janë si më poshtë. 

Në të dhënat e nxjerra nga përgjigjet e deputetëve rezultojnë se ka një 10-11% raste kur deputetët kanë 

votuar ligje dhe akte pa i kuptuar ato, apo jashtë vullnetit të tyre personal si deputet. Gjithashtu një e 

treta e deputetëve deklarojnë se janë fyer personalisht nga kolegët në Kuvend, 35% deklarojnë se u janë 

cenuar të drejtat e tyre parlamentare dhe se 23% iu është hequr emri nga lista e diskutimeve në seancë 

pa miratimin paraprak të tyre.  

Nisur nga mënyra sesi funksionon parlamenti, heqja e emrave nga lista e diskutimeve është kryesisht rol 

që e merr kryetari i grupit parlamentar, pavarësisht se çdo deputet ka të drejtë të flasë sipas Rregullores. 

E dhënë tjetër me interes është fakti se shumica e deputetëve janë pro një kanali televiziv dedikuar 

Kuvendit, por janë kritikë me projektin për largimin e gazetarëve nga prezenca e tyre në komisionet e 

Kuvendit. 

 64% kanë pasur rast të përfaqësojnë Kuvendin jashtë vendit 

 76% kanë pasur rastin të jenë relator ligjesh apo aktesh në Kuvend 

 11% deklarojnë se kanë votuar ligje / akte pa i kuptuar mirë ato 

 17% deklarojnë se kanë votuar ligje/akte kundër vullnetit të tyre 

 32% deklarojnë se kanë votuar ligje pa konsultim paraprak me partinë 

 32% deklarojnë se janë ndjerë të fyer personalisht nga kolegë deputetë 

 35% deklarojnë se u janë cenuar të drejtat e tyre parlamentare 

 23% deklarojnë se u është imponuar dorëheqja nga lista e diskutimit në seancë 

 64% deklarojnë se janë ndjerë të pafuqishëm për t’i ndryshuar gjërat 

 55% deklarojnë se kanë pasur rast kur partia u ka mbështetur një nismë 

 72% janë pro që Kuvendi të ketë një TV të dedikuar aktivitetit të tij 

 52% janë kundër kufizimeve të aksesit për gazetarët në komisione 

 64% mendojnë se Kuvendi nuk ka buxhet të mjaftueshëm për rolin e tij 

 55% mendojnë se Kuvendi nuk ka asistencë të mjaftueshme për deputetët 

 41% mendojnë se sistemi elektronik i Kuvendit është i besuar e funksional 

 

 
NË LIDHJE ME MIRË-FUNKSIONIMIN PARLAMENTAR 

 
PO JO TJETER 

A KENI PASUR RAST TË PËRFAQËSONI KUVENDIN NË AKTIVITETE NDËRKOMBËTARE? 64,7 23,5 11,8 

A KENI PASUR RAST TË JENI RELATOR I LIGJEVE NË KOMISION OSE NË SEANCË? 76,5 14,7 8,8 

A KENI PASUR RAST TË KENI VOTUAR NJË LIGJ PA E KUPTUAR MIRË ATË? 11,8 79,4 8,8 

A KENI PASUR RAST TË KENI VOTUAR NË KUVEND KUNDËR VULLNETIT TUAJ? 17,8 76,5 5,9 

A KENI PASUR RAST TË KENI VOTUAR PA KONSULTIM ME PARTINË TUAJ? 32,4 58,8 8,8 

A KENI PASUR RAST KUR JENI NDJERË I FYER NGA NDONJË KOLEG DEPUTET? 32,4 55,9 11,8 

A KENI RAST KUR JENI NDJERË I CENUAR NË TË DREJTAT PARLAMENTARE? 35,3 58,5 5,9 

A KENI PASUR RAST KUR JU ËSHTË IMPONUAR DORËHEQJA NGA FJALIMI NË KUVEND? 23,5 67,6 8,8 

A KENI RAST KUR JENI NDJERË I PAFUQISHËM PËR T’I NDRYSHUAR GJËRAT? 64,7 23,5 11,7 

A KENI RAST KUR PARTIA JUAJ KA MARRË PARASYSH NJË AKT TË INICIUAR NGA JU? 55,9 35,3 8,8 

A MENDONI SE KUVENDI DUHET TË KETË NJË TV TË DEDIKUAR PËR AKTIVITETET E TIJ? 72,5 21,6 5,9 

A MENDONI SE DUHET TË KETË AKSES TË KUFIZUAR PËR GAZETARËT NË KOMISIONE? 44,1 52,9 2,9 

A MENDONI SE KUVENDI KA BUXHET TË MJAFTUESHËM PËR FUNKSIONIMIN E TIJ? 17,6 64,7 17,7 

A MENDONI SE KUVENDI KA ASISTENCË TË MJAFTUESHME TEKNIKE PËR DEPUTETËT? 32,4 55,9 11,7 

A MENDONI SE KUVENDI KA SISTEM ELEKTRONIK TË BESUESHËM DHE EFEKTIV? 41,2 32,4 26,4 

5.21. SHUMICA E DEPUTETËVE KËRKOJNË FORCIM TË ROLIT TË KOMISIONEVE 

PARLAMENTARE 

Në vlerësimin për Komisionet parlamentare dhe aktivitetin e deputetëve në to, anketimi synoi të marrë 

perceptimet e deputetëve për efektivitetin e vetë komisioneve dhe më pas elementë teknikë e politikë 

të rëndësishëm që ndihmojnë të nxjerrin në pah raste pozitive ose problematika në funksionimin e tyre. 

Sic rezulton nga gjetjet specifike, deputetët në tërësi kërkojnë një ridimensionim të rolit dhe funksionit 

të Komisioneve parlamentare, më shumë kompetenca dhe buxhet, më shumë vëmendje dhe prioritet, si 

dhe sugjerojnë transparencë më të madhe, rol më të madh dhe përgjegjësi më të mëdha për 

institucionin e komisioneve parlamentare. Nga të dhënat e anketimit rezultoi se: 

 70% mendojnë se Komisionet duhet të kenë më shumë staf teknik 

 73% mendojnë se Komisionet duhet të kenë buxhet të pavarur 

 81% mendojnë se Komisionet duhet të kenë buxhet për kërkime 

 76% mendojnë se Komisionet duhet të kenë më shumë kompetenca kontrolli 

 73% kërkojnë më shumë vëmendje në seanca ndaj vendimeve të Komisioneve 

 76% sugjerojnë rol më aktiv të Komisioneve në kontrollin kushtetues 

 64% mirëpresin idenë që mbledhjet të bëhen edhe në qytete të tjera 

 85% sugjerojnë transmetim live të mbledhjeve të komisioneve 

 67% vlerësojnë se mbledhjet e Komisioneve janë më me rëndësi se seancat 

 73% janë pro rritjes së aksesit të qytetarëve për pjesëmarrje në komisione 

 85% mendojnë se vetëm një pakicë deputetësh është aktive në mbledhje 

 91% mendojnë se sprova reale për deputetët janë komisionet, jo seancat 

 91% e shohin vendimmarrjen në Komision më cilësore sesa në seanca 

 55% kërkojnë më shumë kompetenca për kryetarët e komisioneve 

 46% mendojnë se deputetët janë në komisione jo sipas aftësisë së tyre 

 47% mendojnë se pagesa për punën në Komision është diskriminuese 

 

VLERËSIMI PËR KOMISIONET PARLAMENTARE: ROLIN E FUNKSIONIN 

 

 

PO 

 

JO 

 

TJETER 

A MENDONI SE KOMISIONET PARLAMENTARE DUHET TË KENË MË SHUMË STAF TEKNIK? 70,6 17,6 11,8 

A MENDONI SE KOMISIONET PARLAMENTARE DUHET TË KENË BUXHET TË PAVARUR? 73,5 11,8 14,7 

A MENDONI SE KOMISIONET DUHET TË KENË BUXHET PËR STUDIME/ RAPORTE? 81,3 5,9 11,8 

A MENDONI SE KOMISIONET DUHET TË KENË MË SHUMË KOMPETENCA KONTROLLI? 76,5 8,8 14,6 

A MENDONI SE VENDIMET E KOMISIONEVE DUHET TË KENË MË SHUMË ROL NË SEANCA? 73,5 11,8 14,7 

A MENDONI SE KOMISIONET DUHET TË JENË MË AKTIV NË KONTROLLIN KUSHTETUES? 76,5 5,9 17,6 

A MENDONI SE MBLEDHJET E KOMISIONEVE MUND TË BËHEN EDHE NË QYTETE TË TJERA? 64,7 23,5 11,8 

MENDONI SE MBLEDHJET E KOMISIONEVE DUHET TË JENË LIVE NË FAQEN E KUVENDIT? 85,3 10,3 4,4 

MENDONI SE MBLEDHJET E KOMISIONEVE KANË MË SHUMË VLERË SE SEANCA PLENARE? 67,6 23,5 8,9 

MENDONI SE QYTETARËT NDJEKIN MË SHUMË SEANCAT SESA MBLEDHJET E KOMISIONEVE? 73,5 20,6 5,9 

A MENDONI SE VETËM NJË PAKICË DEPUTETËSH ËSHTË AKTIVE NË KOMISIONE? 85,3 11,8 2,9 

A MENDONI SE SPROVA PROFESIONALE E DEPUTETIT ËSHTË KONTRIBUTI NË KOMISION? 91,2 5,9 2,9 

A MENDONI SE VENDIMMARRJA NË KOMISIONE ËSHTË MË PROFESIONALE SE NË SEANCË? 91,1 5,9 2,9 

A MENDONI SE KRYETARËT E KOMISIONEVE DUHET TË KENË ROL MË VENDIMMARRËS? 55,9 32,7 10,8 

A MENDONI SE DEPUTETËT JANË ANËTARË NË KOMISIONE SIPAS AFTËSISË SË TYRE? 50 46,7 3,3 

A MENDONI SE PAGESA MBI BAZËS MBLEDHJESH NË KOMISION ËSHTË DISKRIMINUESE? 47,1 41,2 11,7 

 

5.22. DEPUTETËT: DUAM MË SHUMË LIGJE, MOCIONE DHE INTERPELANCA 

Në pyetjet adresuar vlerësimeve për drejtimin aktual të Kuvendit dhe sugjerimeve për përmirësime në 

të ardhmen, përfshirë edhe futjen e praktikave të disa vendeve të tjera (p.sh, disa vende evropiane 

zhvillojnë një javë seanca të përqendruara në 1 ose 2 muaj dhe më pas deputetët angazhohen me zonat 

e tyre) deputetët dhanë vlerësimet e tyre. Në disa prej pyetjeve, si vlerësimi për drejtimin aktual të 

Kuvendit, ndarja e deputetëve është sipas linjave partiake. Në pyetje si sugjerimi për seanca të 

përqendruara, por edhe për një sërë çështjes me rëndësi, si nevoja për më shumë mocione, 

interpelanca, seanca pyetjesh, më shumë nisma ligjore dhe komisione hetimore, etj, midis deputetëve 

të palëve të ndryshme politike nuk ka diferenca në linja partie.  Ndër gjetjet kryesore janë: 

 32% janë kundër idesë të ketë më shumë seanca plenare në javë 

 64% janë kundër praktikës së seancave të përqendruara 1 javë/muaj 

 82% sugjerojnë se deputetët duhet të kenë më shumë nisma ligjore 

 70% janë pro vlerësimit të argumenteve në ligjet e kthyera nga Presidenti 

 64% janë kundër dorëheqjes së kryetarit nëse GJK provon vendime antikushtetuese 

 59% e deputetëve kanë vlerësim pozitiv për drejtimin e Kuvendit nga kryetari 

 29% mendojnë se kryetari duhet të ketë më shumë kompetenca 

 61% sugjerojnë më shumë mocione besimi/mosbesimi në Kuvend 

 85% sugjerojnë më shumë seanca pyetjesh dhe interpelanca në Kuvend 

 55% sugjerojnë më shumë komisione hetimore efektive në Kuvend 

 

VLERËSIM PËR  DREJTIMIN E KUVENDIT DHE SFIDAT E TIJ 

 

 

PO 

 

JO 

 

TJETER 

A MENDONI SE KUVENDI DUHET TË KETË MË SHUMË SE NJË SEANCË PLENARE NË JAVË? 32,4 63,8 3,8 

MENDONI SE DO ISH MË PRODUKTIVE QË SEANCAT TË BËHEN 1 JAVË RRESHT PËR MUAJ?  23,5 64,7 11,8 

A MENDONI SE KUVENDI/DEPUTETËT DUHET TË KENË MË SHUMË NISMA LIGJORE? 82,9 5,9 10,8 

MENDONI SE DEKRETET E KTHYERA TE PRESIDENTIT DUHEN TRAJTUAR MBI ARGUMENTET? 70,6 14,7 14,7 

A MENDONI SE KUVENDI DUHET TË KETË MË SHUMË MOCIONE BESIMI/MOSBESIMI? 61,8 24,9 12,8 

A MENDONI SE KUVENDI DUHET TË KETË MË SHUMË INTERPELANCA / SEANCA PYETJESH? 85,3 8,9 5,8 

A MENDONI SE KUVENDI DUHET TË KETË MË SHUMË KOMISIONE HETIMORE EFEKTIVE? 55,9 32,4 11,7 

A MENDONI, KUR NGA PROVOHET SE KA LIGJE JOKUSHTETUESE KRYETARI TË DORËHIQET? 23,5 64,7 11,8 

A MENDONI SE KRYETARI PO E DREJTON NË MËNYRË TË DREJTË KUVENDIN? 59,4 34,7 5,7 

A MENDONI SE KRYETARI DUHET TË KETË KOMPETENCA MË TË MËDHA NË KUVEND? 29,4 50,1 20,4 

MBI INSTITUTIN E STUDIMEVE POLITIKE 

Instituti i Studimeve Politike (www.isp.com.al) është një organizatë e shoqërisë civile që vepron në 

fushën e demokratizimit dhe shtetit të së drejtës. Drejtor Ekzekutiv aktual është Prof. Afrim Krasniqi. ISP 

është e fokusuar në monitorimin e institucioneve demokratike, si dhe në hartimin e raporteve / 

analizave profesionale mbi problematika specifike politike me interes për qytetarët, shoqërinë dhe 

partnerët ndërkombëtarë. Pjesë e ISP janë ekspertë të njohur të zhvillimeve politike dhe të drejtësisë, të 

marrëdhënieve ndërkombëtare dhe të marrëdhënieve publike. ISP publikon vazhdimisht raporte 

monitoruese.  

DISA NGA PROJEKTET KRYESORE TE REALIZUARA VITET E FUNDIT NGA ISP:  

 Database www.deputetim.al mbi monitorimin e Kuvendit të RSH (2017-2020) 

 Monitorim të standardeve të etikës dhe Konfliktit të Interesit në parlament (2019-2020) 

 Monitorim të përdorimit të burimeve shtetërore në fushatë elektorale (2019-2020) 

 Database www.vota.al mbi votën dhe subjektet zgjedhore 1991-2017 

 Database online www.muzeuimemories.info Shqipëria në periudhën komuniste 

 Database www.politike.al mbi partitë politike, zgjedhjet, organizimin e tyre, 2016-2017 

 Monitorim të reformës në drejtësi (nga 2016 dhe në vijim) 

 Monitorimin e ligjit të dekriminalizimit (studimi me gjetjet publikuat më 2018) 

 Monitorimin e demokracisë së brendshme në partitë politike (nga 2015). Raporte vjetore periodike 

 Monitorimin e reformës zgjedhore dhe komentar (broshurë) mbi ligjin “Mbi partitë politike” 

 Monitorimi i përfaqësimit të grave në partitë politike (2017) dhe në  zgjedhjet lokale 2015 

 Monitorim i zonave zgjedhore të riskut dhe të përfshirjes së elementëve të inkriminuar 2015-2019. 

 Monitorim i qeverisë me ministra teknikë dhe botim profesional me gjetjet (2018) 

 Monitorim të Kuvendeve Kombëtare të partive kryesore. Anketime dhe raporte mbi gjetjet 

 Monitorim të çështjeve që lidhen me emigracionin / diasporën (nga 2018 në vijim) 

 Monitorimin e ligjit mbi të drejtën e informimit (nga 2014 dhe në vijim) 

 Monitorim të ligjit mbi qeverisjen vendore dhe efektet me ndarjen e re (nga 2016 dhe në vijim) 

 

 Raporti do tu shpërndahet në rrugë elektronike dhe të printuar të gjithë deputetëve në parlament, 

partive politike parlamentare, partnerëve të ISP, ekspertëve të angazhuar, si dhe mediave kryesore. 

 Të gjitha publikimet e ISP që lidhen me projekte kombëtare e ndërkombëtare (libra, studime, policy 

paper, raporte, etj) jepen falas për çdo të interesuar, si dhe publikohen në faqen zyrtare të ISP në 

formë të përmbledhur) 

 Për çdo interes, sugjerim apo informacion, mund të kontaktoni në çdo kohë ISP përmes adresës 

zyrtare, e-mailit, faqes së internetit, adresave të ISP në rrjetet sociale, etj.  

 

CIP Katalogimi në botim BK Tiranë 

Parlamenti dhe përfaqësimi : anketim, monitorim dhe 
problematika : shtator - dhjetor 2018 / Afrim 
Krasniqi ; Instituti i Studimeve Politike. –  
Tiranë : ISP, 2019 
 
ISBN 978-9928-4418-6-7  
 
1.Parlamenti shqiptar   2.Monitorime  3.Raporte 
328(496.5) “2018” (047) 

http://www.isp.com.al/
http://www.deputetim.al/
http://www.vota.al/
http://www.muzeuimemories.info/
http://www.politike.al/

